
 1º BACHARELATO. 

12.

 Información e comunicación e ao plano de convivencia do centro.

1.
Introdución 

Toda persoa vese na obriga de enfrontar unha gran diversidade de situacións de carácter económico. Todas temos que tomar multitude de decisións como consumidoras, traballadoras, empresarias, aforradoras, e moitas destas decisións teñen unha gran transcendencia para a nosa vida persoal e familiar. Xunto a esta dimensión persoal, os problemas económicos tamén teñen unha clara dimensión social. A inflación, o paro, o déficit público, a globalización son temas de debate na sociedade actual e obxecto de diversas propostas por parte dos diferentes grupos sociais e políticos. Para poder valorar de forma razoada estas propostas e tomar postura ante elas cómpre dispoñer dunha formación económica básica. Ademais destas motivacións persoais e sociais existen razóns de tipo propedéutico que xustifican a presenza dos estudios de Economía no Bacharelato. 

A formación económica básica do alumnado intégrase na área das Ciencias Sociais, da Educación Secundaria Obrigatoria como unha parte das aprendizaxes que se teñen que adquirir en relación co medio social. O Bacharelato esixe a profundización nesa formación o que supón unha aproximación cada vez máis analítica e especializada que, sen perder a perspectiva global, permita a construción de coñecementos máis precisos e axustados. 

Por outra parte, trátase dunha disciplina que se presta especialmente a un enfoque multidisciplinar pois precisa doutras ciencias. Considerando a Economía como unha das múltiples facetas para a análise e interpretación da realidade, os contidos desta materia buscan a consecución de dous obxectivos básicos: fornecer unha visión global do funcionamento do sistema económico e iniciar ao alumnado nas peculiaridades do razoamento económico. 

Para poder alcanzar estes obxectivos é fundamental que o alumnado dispoña dun marco conceptual para interpretar a realidade, así como de ferramentas básicas que lle permitan a utilización dunha certa capacidade de razoamento económico.

O currículo proposto pretende fuxir de enfoques puramente académicos e formalistas, de cara a primar os contidos con maior poder explicativo sobre as causas e as consecuencias dos problemas económicos. Os contidos seleccionados pódense agrupar nos grandes ámbitos da ciencia económica. 

Comézase cun aspecto clave da análise económica, o estudo do mercado, que se centra nos aspectos máis básicos e máis próximos á realidade. A continuación analízase o funcionamento da economía. Inclúense aquí os principais indicadores da actividade económica, os compoñentes da oferta e a demanda agregadas e o papel da política monetaria ou fiscal como reguladoras do ciclo económico. Finalmente faise referencia aos aspectos internacionais e ao crecemento económico. No mundo actual, o estudo da realidade máis próxima, a economía de Galicia ou de España, non se pode entender sen o estudo das relacións que se establecen co resto de países, sexan máis próximos (Unión Europea, OCDE) ou máis afastados (Terceiro Mundo, Europa do Leste). Así mesmo, cómpre ampliar a visión económica introducindo os aspectos ligados ao crecemento económico que achegan unha visión mais dinámica e a máis longo prazo. 

No que toca aos procedementos, tamén se inclúen aspectos específicos relacionados co razoamento económico. Así, a través da análise de datos, a lectura comprensiva, a elaboración de pequenos traballos de investigación, buscarase a aplicación dos principios e conceptos económicos estudados á análise de casos concretos e problemas reais. 

Os problemas económicos teñen unha importante dimensión social, e suscitan diferentes puntos de vista, con distintas bases políticas, éticas, filosóficas. A Economía xoga un papel central da configuración de valores e actitudes, e axuda ás persoas a construír o seu propio criterio e a ser capaces de enfrontar, con coñecemento e responsabilidade, os problemas económicos e sociais da vida adulta. 

2.
Obxectivos 

A ensinanza da Economía no bacharelato terá como finalidade o desenvolvemento das seguintes capacidades: 

1. Identificar o ciclo da actividade económica. Distinguir sistemas económicos e formar un xuízo persoal acerca das vantaxes e inconvenientes de cada un deles.  

2. Manifestar interese por coñecer e interpretar con sentido crítico e solidario os grandes problemas económicos actuais, en especial as desigualdades económicas e a sobreesplotación de recursos naturais e os derivados da globalización da actividade económica. 

3. Relacionar feitos económicos significativos, co contexto social, político, histórico e cultural en que tiveron lugar. Trasladar esta reflexión ás situacións cotiás. Formular xuízos persoais acerca da conveniencia ou non, da intervención da Administración pública na economía, e dos seus efectos. 

4. Comprender o funcionamento do sistema de economía de mercado, sinalando as súas vantaxes e inconvenientes, así como as interrelacións entre o sistema económico e os fenómenos sociais. 

5. Utilizar técnicas elementais de tratamento e representación de datos sobre a economía galega, española, europea ou doutras zonas do mundo, para coñecer e comprender os trazos característicos da situación económica deses territorios e as perspectivas de futuro.

6. Formular xuízos persoais acerca de problemas económicos de actualidade. Comunicar as súas opinións argumentando con precisión e rigor a partir de conceptos e principios económicos elementais. Aceptar a discrepancia e os puntos de vista distintos como vía de enriquecemento persoal.  

7. Interpretar as mensaxes, datos e informacións que aparecen nos medios de comunicacións e/ou internet sobre desaxustes económicos actuais, e contrastar as medidas correctoras de política económica que se propoñen. Formular xuízos persoais sobre as mesmas, e comprender que as decisións implican, en ocasións, elixir entre obxectivos en parte contraditorios, para os diferentes axentes económicos. 

8. Analizar e valorar criticamente as repercusións do crecemento económico sobre o medio ambiente e a calidade de vida das persoas, así como o diferente grao de desenvolvemento das distintas rexións e países. Reflexionar sobre a necesidade de acadar un desenvolvemento sostible. 

9. Abordar de maneira autónoma e razoada problemas económicos do contorno, utilizando os procedementos de indagación das ciencias sociais e diversas fontes e medios de información, en especial as tecnoloxías da información e comunicación. Trasladar esta reflexión ás situacións cotiás do contorno en que se desenvolve o/a alumno/a.  

10. Coñecer e comprender, dunha maneira crítica, o uso e significado das principais magnitudes macroeconómicas como indicadores da situación económica dun país. 

3.
Contidos. Temporalización


Contidos comúns 

 Utilización de diferentes fontes de información económica, aplicando as tecnoloxías da información e da comunicación, e interpretación das mesmas mediante unha lectura razoada e crítica como base para a análise da realidade, especialmente a galega.  

 Análise e interpretación de casos e situacións económicas, tomando como punto de referencia o contorno máis próximo; identificando os elementos de cada caso, recoñecendo os conceptos e principios económicos que se recollen, e aplicando as ferramentas de tipo conceptual ou analítico con que conta a economía para propoñer posibles decisións a adoptar. 

 Aplicación do relativismo á análise económica da realidade, sendo conscientes das peculiaridades e limitacións dos métodos de análise en Economía, e mantendo unha actitude crítica razoada ante as diferentes opcións de política económica.  

 Coñecemento e valoración dos efectos do actual modelo de crecemento económico sobre a conservación do medio e a calidade de vida, facendo especial atención á realidade galega.  

 Debate sobre cuestións económicas de actualidade, fundamentando as opinións e respectando as doutras persoas.  

Bloque 1.-A actividade económica e os sistemas económicos. 

 Economía e escaseza  

 Observación do contido económico das relacións sociais. 

 Recoñecemento do custo de oportunidade dunha decisión.  

 Os axentes económicos. 

 O fluxo circular da renda.  

O noso sistema económico actual, diferenzas e similitudes con outros sistemas económicos actuais, e do pasado. Análise e perspectivas sobre a organización económica das sociedades futuras. 

Bloque 2.-Produción e interdependencia económica. 

A estrutura produtiva: proceso produtivo e factores de produción. 

 División técnica do traballo, produtividade, eficiencia e interdependencia económica. 

 Obtención e análise do custo de produción e do beneficio. 

 Identificación dos sectores económicos predominantes en Galicia e en España. 

 Análise de noticias relativas a cambios no sistema produtivo ou na organización da produción no contexto da globalización e a súa distinta repercusión nos países pobres e nos países ricos, así como na situación das mulleres e dos homes.


Bloque 3.-Intercambio e mercado. 

 Concepto, funcionamento e clases de mercados. 

 A oferta individual, a oferta de mercado ou agregada. 

 A demanda individual, a demanda de mercado ou agregada.  

 O equilibrio de mercado e a fixación dos prezos. A elasticidade. 

 Funcionamento de modelos distintos de mercado: competencia perfecta, competencia imperfecta. 

 Análise de mercados reais e das consecuencias de variacións nas condicións da súa oferta ou demanda.  

 Valoración dos límites do mecanismo de mercado e a súa repercusión nos consumidores: asignación de recursos e regulación do mercado.  


Bloque 4.-A medida da actividade económica: magnitudes e indicadores dunha economía. 

 Os obxectivos de política macroeconómica, indicadores e as políticas instrumentais.  

 Obtención do Produto Nacional e cálculo e interpretación das principais magnitudes relacionadas.  

 Limitacións das macromagnitudes como indicadores do desenvolvemento dunha sociedade. Outros indicadores de desenvolvemento: O Índice de Desenvolvemento Humano. 

 Valoración da distribución da renda.  

 Crecemento económico e desenvolvemento.  

Bloque 5.-Economía e sector público: a súa intervención na economía.  
 O papel do sector público na economía ao longo da historia e na actualidade.  

 Estrutura do sector público galego.  

 A política económica e os seus instrumentos: funcións e obxectivos.  

 Os orzamentos públicos: Proceso de elaboración e aprobación, análise dos seus compoñentes. O déficit público e o seu financiamento.  

 As políticas fiscais e os seus efectos sobre a distribución da renda, e o crecemento económico.  

 Políticas sectoriais: vivenda, medio ambiente, sanidade, educación.  

 Valoración dos efectos do desenvolvemento do Estado do benestar. Condicións para o seu mantemento.  

 A evolución histórica das correntes do pensamento económico. Posicións científicas sobre a intervención do Estado na economía.   

 As grandes crises económicas e as actuacións do sector público.  

Bloque 6.-Aspectos financeiros da economía: o diñeiro e o sistema financeiro.  

Funcionamento e tipoloxía do diñeiro: a súa orixe, evolución histórica, funcións. Os medios de pago na actualidade.  

Proceso de creación do diñeiro.  

A inflación: medida, clases, causas e efectos.  

 As políticas monetarias: concepto, tipos, e efectos sobre a inflación, o crecemento e o benestar.  

 O funcionamento do sistema financeiro: funcións, estrutura e instrumentos. Os intermediarios financeiros e os mercados financeiros  


Bloque 7.-O contexto internacional da economía. 

Vantaxes e desvantaxes do comercio internacional: libre comercio fronte a proteccionismo.  

Os fluxos entre a economía nacional e o resto do mundo: a balanza de pagamentos.  

 Funcionamento dos mercados de divisas. Os tipos de cambio. 

 As relacións económicas internacionais. Organismos de cooperación política e económica internacional. Mecanismos de integración económica (a Unión Europea).  

 A globalización: causas e consecuencias, mecanismos de regulación.  


Bloque 8.-Desequilibrios económicos actuais.  

Crises cíclicas da economía. 

Os límites do crecemento: a degradación do medio. A explotación sostibel dos recursos naturais. 

O problema da reciclaxe, a reutilización dos recursos. O custe da eliminación dos residuos. 

O desemprego: causas, tipos, medición. Políticas públicas en materia de fomento do emprego. 

Os cidadáns ante a sociedade do consumo. O consumo responsable. A regulación en materia de protección dos dereitos dos consumidores.  

 Desenvolvemento e subdesenvolvemento: elementos que condicionan o subdesenvolvemento. A débeda externa dos países pobres.  

 Medidas para axudar aos países menos desenvolvidos: a cooperación internacional, o comercio xusto…  

Incidencia das novas tecnoloxías da información e comunicación na economía actual: A nova economía. 
· Temporalización.
Os bloques de contidos 1,2 e 3 impartiranse no primeiro trimestre. Os bloques 4,5 e 6 no segundo  e os dous últimos bloques no terceiro trimestre.

4. Criterios de avaliación 

1. Identificar os problemas económicos básicos dunha sociedade, caracterizando a forma de resolvelos nos principais sistemas económicos, así como as súas vantaxes e inconvenientes.  

Trátase de comprobar que o alumnado recoñece a escaseza e a necesidade de elixir como as claves determinantes dos problemas básicos de todo sistema económico, así como as necesidades máis comúns que hai que atender a partir da análise do seu contorno. Ademais, trátase de asegurar que diferencian as distintas formas de abordar e resolver estes problemas nos principais sistemas económicos actuais e do pasado, analizando as vantaxes e inconvenientes de cada un deles, e as perspectivas que se nos presentan de cara ao futuro. Valorarase a súa toma de conciencia da necesidade de xestionar os recursos dun xeito razoable, para poder satisfacer as necesidades presentes e futuras. 

2. Identificar as características principais da estrutura produtiva tanto a nivel nacional coma rexional. Analizar as causas dunha deslocalización empresarial a partir de datos sobre a produtividade, a eficiencia, os custos e os beneficios, e valorar os seus efectos sobre a economía e o sobre o mercado de traballo. 

Con este criterio preténdese observar se se identifican as razóns do proceso de división técnica do traballo relacionando este proceso coa crecente interdependencia económica, e coa necesidade de mecanismos de coordinación. Tamén preténdese avaliar se se recoñecen as características xerais da estrutura produtiva de Galicia e de España e a súa relación cos países da Unión Europea e cos cambios do mercado global.  

3. Interpretar, a partir do funcionamento do mercado, as variacións nos prezos de bens e servizos en función de distintas variables. Analizar o funcionamento de mercados reais e observar as súas diferenzas cos modelos así como as súas consecuencias para os consumidores, empresas ou estados.  

Este criterio pretende verificar que o alumnado entende o prezo como indicador da escaseza relativa dos bens e servizos, e a súa relación coa asignación dos recursos produtivos que realiza o sistema de economía de mercado. Así mesmo, a través deste criterio avalíase que recoñece en mercados reais e  próximos, os trazos xerais descritos nos modelos teóricos de mercado e os efectos do seu funcionamento, tanto positivos como negativos, para os axentes que participan nestes mercados. 

4. Identificar as principais variables macroeconómicas e analizar as súas interrelacións, valorando as limitacións que teñen como indicadores de medida da actividade económica e do benestar dunha sociedade. Interpretar e tratar con instrumentos informáticos cifras e indicadores económicos básicos.  

A través deste criterio preténdese comprobar se se recoñecen as principais macromagnitudes (produto nacional, renda nacional, renda dispoñible, renda per capita.), así como as súas relacións, interpretación, utilidade e limitacións. O alumnado debe recoñecer as limitacións da Contabilidade Nacional para medir a actividade económica e o benestar dunha sociedade, e a necesidade de utilizar indicadores alternativos como o Índice de Desenvolvemento Humano. 

5. Explicar e ilustrar con exemplos significativos as finalidades e funcións do Estado nos sistemas de economía de mercado, e identificar os principais instrumentos que utiliza, valorando as vantaxes e inconvenientes do seu papel na actividade económica. Describir e relacionar as funcións doutros axentes que interveñen na actividade económica. 

A finalidade deste criterio é a de identificar e diferenciar as distintas finalidades (crecemento, sostibilidade, eficiencia, equidade, estabilidade), funcións (fiscais, reguladoras, redistributivas, estabilizadoras e provedoras de bens e servizos públicos) e instrumentos básicos de política económica, que se aplican en  casos concretos de intervención do sector público na actividade económica galega e española. 

6. Describir o proceso de creación do diñeiro, os cambios no seu valor e a forma en que estes se miden. Identificar as distintas teorías explicativas sobre as causas da inflación e os seus efectos sobre os consumidores, as empresas e o conxunto da economía. Explicar o funcionamento do sistema financeiro e coñecer as características dos seus principais produtos e mercados. 

Preténdese comprobar que o alumnado recoñece o funcionamento básico do diñeiro nunha economía, as clases de diñeiro, as súas funcións e a importancia de ter unha moeda estable como medio de pago, diferenciando valores monetarios e valores reais.  

7. Analizar a balanza de pagamentos da economía española e os fluxos comerciais entre dúas economías e determinar como afecta aos seus compoñentes a variación nos seus fluxos comerciais así como outras posibles modificacións en diversas variables macroeconómicas. 

Este criterio pretende comprobar que se coñece o significado da balanza de pagamentos como a representación das relacións entre unha economía e o resto do mundo. Tamén que se identifican as principais partidas da balanza de pagamentos e que a súa análise permite coñecer as características dos fluxos comerciais internacionais así como observar as consecuencias que as variacións no tipo de cambio teñen sobre as economías.  

8. Valorar o impacto do crecemento, as crises económicas, a integración económica e o mercado global na calidade de vida das persoas, no medio ambiente e na distribución da riqueza a nivel local e mundial, diferenciando efectos positivos e negativos. Analizar os problemas do crecemento económico e a pobreza dos países non desenvolvidos como resultado de relacións económicas desequilibradas xunto á necesidade de intercambios comerciais máis xustos e equitativos.  

Preténdese con este criterio valorar se se recoñecen as consecuencias do crecemento sobre o reparto da riqueza, sobre a degradación medioambiental e a calidade de vida, así como os problemas que limitan o desenvolvemento de determinadas economías. Búscase tamén comprobar que se identifican, a partir de casos concretos, medidas de política económica medioambiental analizando os seus efectos a curto e longo prazo. 

9. Analizar posibles medidas redistributivas, os seus límites e efectos colaterais e avaliar as medidas que favorecen a equidade nun suposto concreto.  

Este criterio persegue comprobar a capacidade de análise das desigualdades económicas e o modo en que determinadas medidas poden corrixilas. Tamén busca valorar se se recoñece a eficacia da imposición directa e indirecta, as políticas sociais e de solidariedade. 

10. Valorar os argumentos que fundamentan as posicións favorables ao libre comercio ou ao proteccionismo, relacionándoos cos procesos de integración económica e as súas consecuencias.  Identificar e contrastar as distintas áreas comerciais que existen no mundo e valorar o impacto das novas tecnoloxías fronte ás formas tradicionais de comercio.  

Búscase que o alumnado identifique as diferentes posicións ante o comercio internacional e recoñeza as principais áreas de comercio internacional (con especial referencia á Unión Europea). Tamén constatar a influencia das novas tecnoloxías nas actividades económicas de todos os países e mercados, así como as vantaxes e inconvenientes do proceso de globalización. 

11. Buscar, ler, interpretar e elaborar información estatística e gráfica sobre cuestións económicas de actualidade, diferenciando aspectos positivos de aspectos normativos.  

Trátase de trasladar información nunha linguaxe verbal a outra estatística e gráfica (ou viceversa), utilizando as ferramentas fundamentais de cálculo así como os programas informáticos para o tratamento e a presentación da información económica. Así mesmo, búscase comprobar que se distingue entre datos, opinións e predicións e se recoñecen distintas posicións económicas que obedecen a distintos tipos de intereses.  

12. Identificar e valorar as repercusións sociais das actividades económicas, tomando conciencia da dificultade para compatibilizar un desexable crecemento económico co desenvolvemento da calidade de vida.  

Búscase que o alumnado tome conciencia de que o crecemento económico pode traer consigo problemas sociais de todo tipo (consumismo excesivo, esgotamento de recursos, explotación laboral, deterioración do medio ambiente.) e cómpre buscar os medios para conseguir un desenvolvemento económico que garanta a calidade de vida. 

13. Valorar o potencial da economía galega: recursos e patrimonio natural, patrimonio histórico e cultural, o sector agrícola e gandeiro, e sector industrial. 

Preténdese que o alumnado coñeza e valore o potencial económico de Galicia, en sectores de especial relevancia, como o turismo, o sector agrícola e gandeiro, e o sector industrial e da construción, sempre dentro dunha óptica de desenvolvemento sostible. 

5. Metodoloxía e materiais curriculares. 

Presentar as cuestións e problemas económicos contextualizados e relacionando, en todo momento, as causas e os efectos. Preténdese fuxir do enfoque meramente académico e formalista, que aporta gran cantidade de conceptos, pero non a suficiente capacidade explicativa dos  problemas reais; por outro lado, tamén se evitará o enfoque exclusivamente descritivo dos feitos económicos, que proporciona gran cantidade de información, pero con escaso poder explicativo das causas que orixinan os problemas.  

 Análise dos feitos, valoración de alternativas, prognóstico de efectos e posicións diferentes ante un mesmo problema.  

 Partir da interpretación social da realidade económica, buscando integrar a teoría económica e a economía real, intentando asegurar ao mesmo tempo un marco conceptual sobre o cal seguir aprendendo.  

 A realización de investigacións sinxelas que impliquen a aplicación práctica a un caso concreto da metodoloxía do razoamento económico, axudará a entender a economía como algo real, útil e próximo, que lles permita acceder do particular ao xeral.  

 Acceso a textos xornalísticos, da prensa diaria ou especializada, e o uso da prensa dixital, así como o material ou gravacións videográficas de espazos televisivos onde se traten temas relacionados coa materia, e que presenten propostas concretas de actividades que sirvan para vincular os contidos desenvolvidos na aula cos acontecementos económicos cotiás. Consulta de Webs de determinados organismos públicos, institucións, ou empresas, que poden proporcionar información interesante para a materia coa finalidade da realización de traballos individuais ou en grupo do alumnado, con exposición oral ou escrita posterior das ideas propias ou dos resultados dos traballos realizados. 

· Materiais e recursos didácticos

Para levar adiante o proceso de ensinanza e aprendizaxe precisaremos apoiarnos nuns recursos que na maioría das veces se basean en soportes escritos (artigos, revistas, xornais, gráficos,...) ou visuais. Así resaltaremos a utilización de libros ou material de actividades propostas polo profesor ou profesora e o vídeo fundamentalmente. Incorporarase ao alumnado, de xeito regular, ao manexo e obtención de datos por internet. Visitando páxinas web de organismos oficiais ( IGE, INE,...) e outra entidades ( PNUD-ONU, ONGs,...)

6. Procedementos e instrumentos de avaliación.

A avaliación non ten que se centrar exclusivamente nos resultados finais, senón que debe proporcionar información tanto ao profesorado como aos alumnos e alumnas sobre o propio proceso da aprendizaxe, servindo de base para iniciativas que sirvan para modificar ou mellorar a súa práctica. A avaliación non é pois un acto illado ao final dunha unidade didáctica ou do curso, senón un proceso de recollida constante de información, que nos permitirá emitir xuízos cos que cualificar unha actuación e tomar decisións.

Partirase dunha proba inicial para coñecer ao alumnado. Os instrumentos que se utilizarán serán cuestionarios (de elección múltiple ou de preguntas abertas) e/ou a presentación dunha situación problema ante a que os alumnos e as alumnas deban facer un predición ou dar unha explicación. 

A partir deste primeiro toma de contacto, e do coñecemento que nos aporte deste alumnado, levarase a cabo un proceso de avaliación continua dos contidos expostos anteriormente e cos criterios de avaliación establecidos nesta mesma programación docente. 

En cada unha das avaliacións parciais e na avaliación final, terase en conta o traballo desenvolvido polo alumnado  ao longo do curso. A nota final reflectirá a evolución da alumna ou alumno ao longo do curso;  os instrumentos de avaliación a utilizar, co fin de coñecer o grao de comprensión dos distintos contidos e de consecución dos obxectivo xerais, son:

· A observación directa, que informe sobre:

· 
O interese polo traballo.

· O interese pola correcta utilización do ordenador e das distintas aplicacións nel instaladas.

· O debido uso e ordenado arquivo de todo o material entregado (fotocopias, apuntes, documentos, etc) .

· A participación activa na planificación e organización das distintas actividades.

· O grao de participación e implicación no desenvolvemento de tarefas concretas.

· O interese pola utilización das fontes de información dispoñíbeis.

· A relación de colaboración e respecto cara os compañeiros e compañeiras.

· Os traballos realizados, a corrección e amplitude dos seus contidos e a correcta presentación e exposición dos mesmos.

· A realización das distintas probas escritas e orais.

A valoración do alumnado obterase a partir de:

Probas escritas que suporán o 60% da valoración de cada avaliación.

O 10% corresponderase co comportamento do alumnado na aula, do que se observará, por parte da profesora, o respecto e colaboración co resto das e dos compañeiros e coa marcha da clase en xeral.

O 30% restante estará en función da realización das tarefas planeadas para o grupo ou individualmente:  presentación de traballos e tarefas, participación na aula, etc.

Farase una avaliación extraordinaria cando as circunstancias do alumnado non permitan facer un seguimento habitual na aula. Consistirá, basicamente, nunha proba escrita en base aos contidos mínimos

Utilizaranse como instrumentos para avaliar: Caderno de clase, exames e outras probas escritas u orais, probas de composición e ensaio, probas de opción múltiple, probas de texto incompleto, traballos individuais e en grupo, informes, proxectos...

7. Contidos mínimos: mínimos exixibles para a obtención dunha avaliación positiva.

-Distinguir as diversas definicións de Economía, utilizando a terminoloxía económica básica.

-Identificar cales son os problemas económicos fundamentais dunha sociedade, relacionándoos cos diversos sistemas económicos. En concreto, verificar que os alumnos e alumnas identifican a escaseza e a necesidade de elección como un dos determinantes do problema de todo sistema económico.
-Recoñecer as funcións das economías domésticas como produtoras, consumidoras e oferentes de man de obra.
-A partir da clasificación da poboación, realizar cálculos que axuden a comparar os datos numéricos. En concreto calcular e interpretar as taxas de paro e recoñecer as diferenzas por sexo.
-Recoñecer os modelos teóricos dos distintos tipos de mercado: competencia perfecta e monopolio.
-Analizar e valorar a influencia da publicidade sobre as persoas consumidoras.
-Analizar e valorar exemplos concretos de actuacións económicas que xeren deterioro medioambiental e/ou explotación abusiva de recursos naturais.
-Diferenciar entre as principais magnitudes macroeconómicas e coñecer as relacións existentes entre elas, ponderando os problemas que presentan como indicadores do nivel de vida e da calidade de vida. En concreto: PIB, PNB, Renda Nacional, Renda per cápita e Renda dispoñible. 
- Explicar e ilustrar as finalidades do Estado nos sistemas de Economía de Mercado, e identificar os principais instrumentos que utiliza, en concreto orzamentos, como medios correctores da  desigualdade económica.
-Describir o proceso de creación do diñeiro e recoñecer as funcións dos Bancos Centrais. Comprender o concepto de  inflación e as súa medición.
-Identificar  partidas que compoñen unha Balanza de pagamento...
-Comprender as desiguais relacións de intercambio que se establecen a nivel internacional, dentro do actual proceso globalizador.
-Recoñecer os trazos principais da Economía galega diferenciándoos da española e doutras comunidades.
-Distin​guir entre datos, opinións e predicións, e intentar explicar a orixe das distintas posturas fronte á mesma medida.
-Ler, interpretar e elaborar cadros estatísticos e gráficos.

8. Medidas de atención á diversidade.
Intentarase facer un esforzo para atender a cada alumna ou alumno da forma máis personalizada posible, tendo en conta o nivel de coñecementos e  capacidades que posúe, as súas motivacións e ritmo de aprendizaxe, etc.

Naquelas ocasións nas que sexa necesario, realizaranse adaptacións curriculares modificando: material escolar, actividades, método, grupos de traballo, tempo e orde dos contidos e criterios de avaliación, aplicándoos de forma individualizada.

9. Programa de reforzo para a recuperación das materias pendentes de cursos anteriores.

Esta materia non existe en cursos anteriores.

10. Actividades de recuperación ou reforzo.
Por reforzo educativo enténdese toda medida ordinaria de atención á diversidade que afecta á secuencia dos contidos, a forma e instrumentos de avaliación, á organización da aula, etc. É unha acción educativa específica, adicional ou complementaria (resumes, esquemas, comentarios de texto, realización de cálculos,…), no marco de traballo da aula para atender dificultades de aprendizaxe, que non precisan doutras adaptacións curriculares máis profundas.

A profesora tomará e poñerá en marcha as medidas de reforzo educativo ou recuperación que vexa necesarias especialmente para que o alumnado que repite se sinta motivado e siga interesado na materia.

11. Actividades complementarias e extraescolares.
- Visitar as instalacións portuarias de Vigo, Coruña, ou dalgunha outra localidade de Galicia.

- Visitar unha empresa, das existentes no contorno da cidade, co obxectivo de completar a súa formación específica, comprobando cómo se leva adiante a  actividade, cómo se organiza, etc.

- 

 Saídas á rúa para recoller  información sobre distintos aspectos dos contidos impartidos ou para asistir a actos e exposicións concretas que se organicen en Compostela e que sexan de interese para a mellor comprensión da materia por parte do alumnado.
- Participación do alumnado nas actividades do centro que se organicen como a Semana Intercultural, a Semana das Mulleres, etc.
12. Contribución aos proxectos lingüístico, lector, de tecnoloxías da información e comunicación e ao plan de convivencia do centro.

· Contribución ao proxecto lingüístico

Un dos problemas co que nos atopamos sempre, o profesorado que impartimos esta materia,  é o dos escasos –ou case nulos- recursos que temos en galego. Atopamos moi pouco material nosa lingua, que nos sexa útil para empregar na aula, De aí a necesidade de elaborar materiais propios, que sirvan de contrapunto á cantidade de información, non en galego, á que o noso alumnado terá acceso.

De cara a contribuír á normalización do galego utilizaranse:

·  Materiais curriculares de Economía, elaborados pola profesora, en lingua galega.

· Uso do galego na aula, tanto nas exposicións, nos traballos, nas probas,…

· Emprego do galego na elaboración de materiais, tarefas… coas ferramentas que nos proporciona a tecnoloxía multimedia.

· Na rede: Uso da páxina do Instituto Galego de Estatística e do seu Portal Educativo.

· Dous libros de consulta na aula, editados en galego.

Colaborarase ademais  coas actividades que se deseñen para o conxunto do centro de cara á normalización lingüística.

· Contribución ao proxecto lector

A concreción do proxecto lector na materia de Economía de 1º de Bacharelato pretende articular as actuacións destinadas á consecución dos obxectivos pedagóxicos referentes á adquisición da competencia lingüística e das habilidades non uso da información, así como á adquisición e consolidación do hábito da lectura. 

A finalidade xeral desta materia é a comprensión e o mellor coñecemento dos procesos polos que a sociedade busca o benestar material dos seus membros mediante a utilización plena e eficiente dos recursos económicos, a distribución xusta da renda, unhas condicións de traballo dignas e un contorno agradable no que vivir. Pois ben, todo iso ten moito que ver coa lectura e, non soamente como un instrumento necesario para esa comprensión e coñecemento dos procesos mencionados, senón tamén como un fin en si mesmo que ten moito que ver coa redución de desigualdades, co contorno agradábel no que vivir, etc.

A actividade da aula debe facilitar a adquisición por parte dos alumnos e das alumnas de estratexias mentais que melloren a súa capacidade de pensar e aprender, como poden ser as actividades de repaso, elaboración de esquemas, cálculo, redacción de textos, etc. O obxectivo metodolóxico último debe ser lograr unha aprendizaxe comprensiva e con posibilidades de ser aplicada en diferentes contextos. Con iso estarían expostos dous dos obxectivos do programa de lectura a contemplar na materia.

Respecto aos contidos procedimentais,  o saber facer en Economía consiste en saber operar con información. Ter adquirido un procedemento significa posuír a capacidade de utilizalo en diversas situacións. A sociedade actual xera grandes cantidades de información e require, á vez, o seu uso constante. Por iso a adquisición dos instrumentos e das capacidades necesarias para poder traballar co fluxo informativo resultará, cada vez máis, indispensábel. O uso “correcto” das fontes de información é de vital importancia para o noso alumnado que se vai a mover precisamente nunha sociedade que xa se etiqueta como “a sociedade da información” 

No traballo de comprensión de moitos problemas económicos estudados é preciso o emprego de  índices ou indicadores. Este nivel de traballo e abstracción precisa do dominio das fontes de información: ónde están, cómo utilizalas, qué datos son máis fiábeis, etc.,  ás que se lle deberá dar unha atención especial para adquirir a destreza necesaria no seu uso. 

O planeamento transversal do programa lectura e uso de fontes de información na  materia plasmarase así mesmo na concreción de moitas das actividades que se levarán adiante: exercicios prácticos de redacción de pequenos informes, elaboración de mapas conceptuais, valoracións e xuízos propios sobre problemas económicos, lectura de artigos de prensa, busca de datos en internet, etc.

Actividades  e recursos
A biblioteca escolar do centro constituirá un recurso imprescindible na aplicación dás propostas deseñadas. 

Realizarase lectura silenciosa na aula cada certo tempo, lecturas individuais nas súas casas, lecturas en voz alta, etc. 

Lectura de libros breves, comics, selección de artigos de libros que se atopan na biblioteca do centro. Entre eles:


Asterix: “Obelix e compañía”, “A residencia dos deuses”  de A. Uderzo


El hombre de negocios.  Edgar Allan Poe.


El mercado y nosotros, J. L. Sanpedro


El mercado y la globalización, José Luis Sanpedro


El subdesarrollo social en España. Causas y consecuencias. VincenÇ Navarro


Atlas del estado de la mujer en el mundo. Akal


Mujeres economistas.  Luis Perdices de Blas y Elena Gallego Abaroa


Sobre política, mercado y convencia. José Luis Sanpedro e Carlos Taibo. 


Introducción a la Economía, J.K. Galbraith


Hija, ¿qué es la globalización? Joaquín Estefanía

Lectura de artigos de revistas relacionados coa Economía

Uso dos xornais: seguimento das noticias do IPC ao longo do curso, noticias sobre a evolución do emprego/desemprego, sobre a evolución da econmía en xeral,….

Utilización de páxinas de internet, tal como se especifica na contribución ás TIC.

Traballo con películas e documentais, entre eles:

· Tempos Modernos (1936): Depresión económica, produción en cadea, alienación, condicións laborais, desemprego, pobreza.

· O millonario (1954) de Ronald Neame: papel do diñeiro, móvese todo na sociedade en torno a el?.

· Ciudadano Kane (1941): Ética empresarial, competencia desleal, poder das grandes empresas, éxito eos negocios e fracaso persoal, 

· Bienvenido Mr Marshall  de L Garcia Berlanga

· A Illa das Flores

·  Los espigadores y las espigadoras, de Agnes Varda

· Documentais sobre comercio xusto, deslocalización,…
· Contribución ao proxecto de tecnoloxías da información e comunicación
Na sociedade da información na que actualmente nos atopamos, o uso cada vez máis xeneralizado das novas Tecnoloxías da Información e Comunicación (TIC) leva consigo cambios en practicamente tódalas actividades realizadas, e os seus efectos maniféstanse de modo especial nas actividades laborais e no mundo educativo. 

Na sociedade da información as novas tecnoloxías inflúen en calquera actividade económica e concretamente no mundo da empresa, resultan imprescindíbeis.  Xa que logo a utilización das TIC no ensino da materia de Economía cobra unha especial relevancia.

Existen, ademais,  outras razóns para aproveitar as posibilidades que proporcionan as TIC de cara a integrar as achegas destes canais formativos nos procesos de ensinanza e aprendizaxe, da materia:

- A motivación, xa que os novos medios son máis atractivos para o alumnado e conséguese a súa motivación, que constitúe un dos motores da aprendizaxe.

- Unha maior interacción, xa que permanecen máis activos ao interactuar co ordenador, entre eles e coa profesora a través da rede.

- Aprendizaxe cooperativa, xa que se facilita o traballo en grupo, o intercambio de ideas e a

participación.

- Supón un acceso a múltiples recursos educativos e contornos de aprendizaxe, poñendo ao seu alcance todo tipo de información a través dos medios dixitais e internet.

- Atención á diversidade. Pódense personalizar os procesos de ensinanza-aprendizaxe ó existir múltiples materiais e recursos educativos que permiten achegar a cada alumno os máis axeitados ao seu plano de aprendizaxe e ás súas circunstancias persoais.

Os recursos que podemos empregar:

Visita guiada a páxinas web

Xornais dixitais

Dicionarios dixitais

Presentacións multimedia/powerpoint

Vídeos

Gráficos multimedia interactivos

Tests de autoavaliación interactivos

Webquest

Blog

Memorias USB

Enciclopedia virtual de economía

Folla de cálculo

Procesador de texto

Ordenador portátil

PCs 

Proxector
O uso de páxinas web concretas relacionadas coa materia para consultar: do IGE, INE, EUROSTAT, de organizacións sindicais, organismos internacionais (PNUD), profesorado de economía (ecomur, ecobachillerato, econolandia, econoaula,...), Xunta de Galicia, Ministerio de Economía, de Facenda, concellos, ONGs, etc.
· Contribución ao plano de convivencia do centro.
A miúdo traballamos coa idea de que a boa convivencia nos centros se reflicte na ausencia de conflitos disciplinarios. Non é este o planeamento do departamento de Economía, e é por isto, que se seleccionan aquelas actividades que poidan contribuír a unha educación na que o alumnado tome conciencia de distintos problemas económicos e sociais (consumismo excesivo, esgotamento de recursos, explotación laboral, deterioro do medio ambiente,etc.) e que cómpre buscar os medios para conseguir un desenvolvemento económico que garanta a calidade de vida. 

Traballarase en proxectos relacionados coa mellora  da seguridade e hixiene no centro. Serán traballos feitos en grupo e coa idea de mellorar os distintos puntos febles que se detecten.Os temas a traballar estarán relacionados cos contidos que se estudan neste primeiro trimestre como son a sobreexplotación de recursos naturais e o problema dos residuos nun planeta limitado. Algúns exemplos son como actuamos co papel individualmente, na aula, no instituto..., o uso e abuso dos produtos de limpeza, da auga,  o consumismo, etc.

Así mesmo, outro proxecto a desenvolver será “o traballo domestico e as persoas”, xa que na medida en que se profundiza nas relacións laborais, aprendemos a valorar a importancia do traballo e das persoas para lograr o benestar e desenvolvemento social.

Con este proxecto  búscase tomar conciencia das desigualdades existentes no

· 



mundo do traballo por razón de sexo, condición social ou ideolóxica, contribuíndo activamente nos cambios de actitudes que favorecen a igualdade de oportunidades. 

Faranse traballos en grupo sobre distintos aspectos:

· A importancia do traballo domestico na economía dun país.

· A importancia do traballo domestico no benestar persoal.

· A importancia do traballo domestico na aprendizaxe de actitudes de trato igualitario respecto ao sexo no reparto de tarefas e responsabilidades dentro do grupo e respecto por todo tipo de traballo, con independencia da súa cualificación e o seu recoñecemento social.

· Busca de información sobre as distintas posturas do traballo doméstico como actividade económica. Presentación dun  resumo e exposición na aula. 

· Elaboración dunha pequena enquisa sobre quen realiza as tarefas domesticas nas casas do alumnado do centro.

· Realización dun taller de aprendizaxe de distintas tarefas domesticas na semana do 8 de marzo.

1. Introdución. 
Economía da empresa é unha aproximación á realidade empresarial entendida desde un enfoque amplo, tanto por atender á comprensión dos mecanismos internos que a moven como polas súas interrelacións coa sociedade. O mundo da empresa está presente a diario nos medios de comunicación, forma parte da vida de millóns de persoas e repercute en todos os fogares. Por outra banda, a empresa é unha entidade en constante transformación que se adapta aos sucesivos cambios sociais, tecnolóxicos, políticos etc., innovacións que, á súa vez, xeran progresos sociais, pero tamén inconvenientes e incertezas que deben ser valoradas en cada caso.

A sociedade esixe cada vez con máis forza das empresas que teñan actuacións respectuosas co medio natural, cos dereitos dos traballadores e traballadoras, coa seguridade e hixiene no traballo, coa libre competencia, que eviten a deficiente ou enganosa información en produtos etc. Ademais, preténdese inculcar a alumnos e alumnas unha actitude crítica sobre aspectos da realidade social e empresarial, tales como o consumismo exacerbado, a desigualdade na distribución das rendas, a degradación ambiental e o esgotamento dos recursos debido ao crecemento económico e o fenómeno da globalización.

Deste xeito, Economía da empresa introduce o alumnado no ámbito co que se vai relacionar ao longo da súa vida, vaille a permitir coñecer o funcionamento do mundo empresarial en todos os seus ámbitos, vaille facilitar a súa incorporación á vida laboral e serviralle para ser capaz de recoñecer todas as facetas do sistema no que se vai inserir.

Un dos obxectivos básicos desta materia é que os alumnos e alumnas entendan a lóxica das decisións empresariais cunha visión próxima e fundamentada, valo valorando as súas consecuencias desde un punto de vista social, ético e ambiental, fomentando o uso das tecnoloxías da información e da comunicación. Os seus contidos enlazarán de diversas áreas de coñecemento que parten da economía, pero que necesitan igualmente nocións de dereito, matemáticas, socioloxía, psicoloxía, tecnoloxía, teoría da información e comunicación.

Deste xeito, o papel da materia é esencial para a consecución dos obxectivos da Etapa. Isto maniféstase en varios  aspectos que paso a destacar:

· Defínese o concepto de empresa como organización cuxas funcións son as de producir e comercializar ideas, bens ou servizos, e cuxa finalidade é a obtención de beneficios. 

· Facilítase o estudo da contabilidade cun nivel de desenvolvemento suficiente para que os estudantes poidan ler e interpretar balances e contas anuais.

· Promóvese un conxunto de principios teóricos e prácticos e unha serie de procedementos e actitudes que, sendo válidos para as organizacións empresariais, son tamén aplicables a calquera tipo de organizacións (unha institución, unha entidade financeira, un centro cultural, un grupo político ou sindical, un centro de investigación, unha dependencia da administración pública etc.).

· Preséntanse coñecementos acerca do funcionamento das organizacións, das persoas e os grupos nas organizacións, de como se relacionan e se comunican entre si as persoas e as organizacións, dos sistemas de rexistro e de tratamento da información, das técnicas aplicadas etc., referidos preferentemente á empresa como organización tipo.

· Familiarízase aos estudantes con demandas relacionadas coas novas formas de transición á vida activa, caracterizadas pola complexidade, a incerteza e os novos modos de traballo que comezan a ser posibles (e serano máis nun futuro), e que presenta ao sistema educativo novas necesidades de formación: fomento da iniciativa na elaboración dun proxecto de desenvolvemento persoal ou profesional, desenvolvemento de capacidades creativas e emprendedoras etc. 

· Intégranse e articúlanse os contidos propios da Economía da empresa ao redor dun proxecto de viabilidade empresarial, no que adquiren sentido e aplicación os demais núcleos de contido. 

· Aténdese ao desenvolvemento das capacidades de relación e de comunicación, de manexo de técnicas racionais de tratamento da información, de iniciativa e autonomía, de coñecer e interpretar estados de contas e memorias anuais etc., que resultan cada vez máis necesarias. 

· Contribúese á formación común dos estudantes a partir do desenvolvemento de habilidades sociais de integración en grupos e organizacións e, en xeral, de capacidades que favorecen a transición á vida activa e adulta.

· Achégase ás e aos estudantes á realidade empresarial do seu arredor, no noso caso de Galicia, presentando as características que mostra o tecido empresarial galego e os retos que asume para responder ás demandas e necesidades da sociedade galega do século XXI.

2.- Obxectivos  

1. Analizar as características máis relevantes, e o funcionamento económico global, dos distintos tipos de empresa, identificando as súas funcións, obxectivos, organización,a investigación, o papel das innovacións tecnolóxicas e as principais normas xurídicas que lles afectan. 

2. Apreciar o papel das empresas na satisfacción das necesidades dos consumidores e no aumento da calidade de vida e benestar da sociedade, así como elaborar xuízos ou criterios persoais sobre as súas disfuncións.  

3. Valorar criticamente as posibles consecuencias sociais e medioambientais da actividade empresarial, así como a súa responsabilidade no esgotamento dos recursos naturais, sinalando a súa repercusión na calidade de vida das persoas.  

4. Identificar as consecuencias que, para as empresas e a sociedade, ten a globalización da economía, e as posibles liñas de conduta que se deben adoptar fronte ao fenómeno, adquirindo conciencia das desigualdades e efectos que o mesmo xera. 

5. Identificar os dereitos e obrigas dos traballadores/as, valorando a necesidade que estes/as e a sociedade sociedade en xeral ten, de acadar un elevado grao de conciliación da vida laboral e familiar. A súa relación cos obxectivos empresariais. 

6. Valorar a importancia da seguridade e hixiene no traballo, e da prevención dos riscos laborais.  

7. Analizar o funcionamento de organizacións e grupos en relación coa aparición e resolución de conflitos  

8. Analizar as distintas políticas de márketing que adoptan as empresas segundo os mercados aos que se dirixen, valorando os límites éticos que ditas políticas deben considerar. 

9. Establecer, de modo xeral, os datos máis relevantes da información contida nas contas anuais dunha empresa, e interpretar a información transmitida. 

10. Identificar as principais fontes de financiamento das empresas, analizando as diferentes opcións posibles.

11. Utilizar as tecnoloxías da información e da comunicación, e outros medios; obter, seleccionar, e comprender de maneira clara e coherente, informacións sobre feitos relevantes do ámbito empresarial internacional, nacional e local. Facendo unha valoración crítica das mesmas.  

12. Amosar iniciativa, creatividade, autonomía persoal e participación activa no deseño, planificación e elaboración, dun pequeno proxecto empresarial, utilizando para a súa elaboración medios informáticos. 

13. Analizar a actividade económica das empresas, en especial as galegas, a partir das súas áreas de organización, relacións internas e a súa dependencia externa. Valorar a importancia que para a economía galega teñen as pequenas e medianas empresas, e as cooperativas, como xeradoras de emprego, innovación, e como motores do desenvolvemento económico e social. 

3. Contidos.

· Contidos comúns: 


 Recoñecemento da grande importancia do papel desempeñado polas empresas e os empresarios no mundo actual. Aplicación á realidade galega.  


 Asimilación da situación de cambio permanente que obriga a un continuo proceso de adaptación, que esixe o dinamismo do marco no que desenvolven a súa actuación as empresas, e que presenta especial relevancia na formación profesional dos recursos humanos. Destacada referencia á denominada “nova economía”.  


 Valoración da contradición entre as repercusións positivas e negativas da actividade económico- empresarial, especialmente no medio ambiente, o mundo do traballo, o consumo e a calidade de vida.  


 Busca, selección, interpretación e comunicación de información procedente de diversas fontes, empregando un vocabulario técnico e diferentes tipos de soportes (tradicional e a través das tecnoloxías da información e da comunicación).

· Contidos temáticos:

 A empresa.


 A empresa, as empresarias e os empresarios.


 Clasificación, elementos, funcións e obxectivos da empresa.


 Análise do marco xurídico que regula a actividade empresarial: normas mercantís, laborais

e fiscais. As diferentes formas xurídicas das empresas.


 Funcionamento e creación de valor nas empresas. As diferentes áreas de actividade.


 Influencia do contorno xeral e específico na empresa.


 Valoración da responsabilidade social e ambiental da empresa.

Desenvolvemento da empresa


 Análise dos factores de localización e dimensión da empresa.


 Consideración da importancia das PEME e das súas estratexias de mercado.


 Estratexias de crecemento interno e externo.


 A internacionalización, a competencia global, a influencia do desenvolvemento das tecnoloxías

da información e da comunicación nas empresas.


 Identificación dos aspectos positivos e negativos da empresa multinacional.


 Consideración da importancia das cooperativas como motores de desenvolvemento

económico e social.

Organización e dirección da empresa


 A división técnica do traballo e a necesidade de organización no mercado actual.


 Funcións básicas da dirección.


 Planificación e toma de decisións estratéxicas.


 Deseño e análise da estrutura da organización formal e informal.


 Os sistemas de xestión da calidade na empresa.


 A xestión dos recursos humanos e a súa incidencia na motivación.


 O contrato de traballo. Dereitos e obrigas das traballadoras e dos traballadores. A conciliación da vida laboral e familiar.


 A importancia da seguranza e hixiene no traballo. A prevención dos riscos laborais.


 Os conflitos de intereses e as súas vías de negociación.

A función produtiva


 Proceso produtivo, eficiencia e produtividade.


 Importancia da innovación tecnolóxica: I+D+i.


 Custos: clasificación e cálculo dos custos na empresa.


 Análise custo-beneficio. Cálculo e interpretación do limiar de rendibilidade da empresa.


 Os inventarios, o seu custo e os diferentes métodos de xestión.


 Programación, avaliación e control de proxectos.


 Valoración das externalidades da produción.

A función comercial da empresa


 Concepto e clases de mercado.


 A investigación de mercados.


 Análise do consumidor e segmentación de mercados.


 Variables da marketing-mix e elaboración de estratexias.


 Estratexias de mercadotecnia e ética empresarial.


 Aplicación á mercadotecnia das tecnoloxías da información e da comunicación.

A información na empresa


 Obrigas contables da empresa.


 A composición do patrimonio e a súa valoración.


 As contas anuais e a imaxe fiel.


 Elaboración do balance e da conta de perdas e ganancias abreviados.


 Análise e interpretación da información contable: principais ratios económico-financeiras.

A función financeira


 Estrutura económica e financeira da empresa.


 O ciclo económico e o período medio de maduración.


 Concepto e clases de investimento.


 Valoración e selección de proxectos de investimento: métodos estáticos e dinámicos.


 Recursos financeiros da empresa.


 Análise de fontes alternativas de financiamento interno e externo.

Proxecto empresarial


 Proceso de creación dunha empresa: a concreción da idea, constitución, trámites legais e viabilidade elemental.


 O plan de negocio: análise do sector, análise DAFO, os plans de mercadotecnia, de produción, de recursos humanos, de organización e o plan económico-financeiro.

· Organización dos contidos por temas e temporalización .
UD 1.  O papel da empresa na economía.





6 h.







 

UD 2.  Clases de empresas

5 h.
UD 3.  Contexto da empresa e estratexia empresarial (contorno xeral e específico)
6 h. 

UD 4.  A empresa e a lexislación mercantil, laboral e fiscal



10 h. 

UD 5.  O desenvolvemento das empresas. A dimensión empresarial


 5 h.


UD 6.  A función produtiva da empresa





 8 h.
UD 7.  A xestión de existencias  






 6 h.
UD 8.  A función comercial da empresa





 3 h.
UD 9.  Os instrumentos do marketing mix  





 4 h.
UD 10.  O patrimonio e as contas da empresa




 8 h.

UD 11.  Análise económico-financeira da empresa




 7 h.
UD 12.  O financiamento da empresa





 5 h.

UD 13.  Os investimentos da empresa





 5 h.

UD 14.  Dirección e organización da empresa




 5 h.
UD 15. A dirección de recursos humanos 





 5 h.


UD 16.  O proxecto empresarial






 5 h.

Total clases dos temas anteriores: 93
O resto do horario lectivo dedicarase a desenvolver o Proxecto empresarial e a realización das diferentes probas e exames.

Aplicarase de xeito flexible a temporalización deseñada

Terase como criterio importante na temporalización a motivación/interese do alumnado por cada unha das unidades temáticas e a posibilidade de realizar as probas de selectividade. Polo que a  dedicación e intensidade en cada un dos bloques de información vai depender da marcha do grupo, podendo afondar mais en aqueles temas que se estime conveniente. Valorarase o resultado, sobre todo a súa incidencia nas probas de selectividade, de cara ao ano seguinte. 

· Temas por avaliacións

1ª avaliación: temas 1,2,3,4 e 5 
2ª avaliación: temas 6, 7,8,9,10 e 11

3ª avaliación: temas 12,13,14, 15 e o proxecto empresarial

4.- Criterios de avaliación.

1. Coñecer e interpretar os diversos elementos da empresa, as súas áreas de actividade, os seus tipos, funcións e interrelacións; valorando a achega de cada un deles segundo o tipo de empresa. 

Trátase de comprobar que o alumnado adquiriu unha visión global da empresa; que sabe diferenciar os diferentes elementos que a compoñen (grupo humano, patrimonio, ámbito e organización), que coñece as súas áreas de actividade, e a existencia de elementos diferentes en función de que empresa se trate. Así como a capacidade de analizar as relacións mutuas entre a empresa e o exterior.  

2. Identificar as principais normas mercantís, laborais e fiscais que regulan as actividades empresariais. Describir as principais formas xurídicas da empresa, explicando e entendendo os trazos principais de cada unha delas. 

Con este criterio preténdese comprobar que o alumnado coñece dunha maneira xeral as principais normas mercantís, laborais e fiscais que regulan as actividades empresariais, ademais de comprobar se o alumnado é quen de facer cadros sinópticos e esquemas claros das formas xurídicas máis importantes. 

3. Identificar os trazos principais do sector e do contorno no que a empresa desenvolve a súa actividade e explicar, a partir deles, as distintas estratexias, decisións adoptadas, e as posibles implicacións sociais e ambientais das súas decisións. 

Búscase comprobar se o alumnado comprendeu as relacións de interdependencia existente entre a empresa e o seu contorno; búscase tamén comprobar se sabe diferenciar, tanto as implicacións positivas como negativas, que supoñen as decisións empresariais, especialmente nos ámbitos social e medioambiental. 

4. Analizar a situación das empresas multinacionais e das PEMEs, no marco do fenómeno da globalización, identificando os aspectos positivos e negativos que o citado fenómeno presenta. Valorar a  importancia das cooperativas como impulsoras do desenvolvemento económico e social de Galiza. 

Trátase de valorar a capacidade do alumno/a para describir as características actuais das empresas multinacionais e das PEMEs, e para analizar as vantaxes e inconvenientes de que gozan cada unha delas, nun mercado cada vez máis condicionado polo fenómeno da globalización; a partir de exemplos da realidade galega actual. Tamén se busca que o alumnado comprenda a importancia do fenómeno cooperativo, para a economía e a sociedade galegas. 

5. Describir a organización dunha empresa e as súas posibles modificacións e melloras, en función do ámbito no que desenvolve a súa actividade. Valorar a importancia para as empresas de contar cun sistema organizativo eficiente, como os sistemas de xestión da calidade. 

Este criterio pretende comprobar se se sabe interpretar a organización formal e informal dunha empresa, e detectar e propoñer solucións a disfuncións ou problemas que impidan un funcionamento eficiente na organización empresarial. Ademais preténdese que o alumnado identifique os sistemas de xestión da calidade, como sistemas de mellora continua na empresa. 

6. Describir as técnicas básicas para a xestión dos recursos humanos, identificando os dereitos e deberes máis importantes que os/as traballadores/as teñen, derivados da súa relación laboral; con especial atención aos referidos á conciliación da vida laboral e familiar. Valorar a importancia que ten a seguridade e hixiene no traballo, ademais da prevención dos riscos laborais.  

Este criterio busca que o alumnado recoñeza a relevancia dos recursos humanos como variable que contribúe de maneira especial ao logro da eficiencia organizativa. Tamén busca o recoñecemento de como o respecto aos dereitos, á seguridade dos traballadores/as, e á conciliación da súa vida laboral e familiar, reduce a conflitividade, e incide de maneira directa no bo funcionamento da empresa. 

7. Coñecer o funcionamento da área de produción dunha empresa, e recoñecer a importancia da aplicación das novas tecnoloxías na mellora da produtividade. Valorar a importancia da investigación, o desenvolvemento e a innovación como garantes da supervivencia e crecemento das empresas.  

Trátase de comprobar se o alumno/a coñece as tarefas fundamentais da función produtiva da empresa, e se é quen de calcular a produtividade. Igualmente preténdese constatar que recoñece o papel das novas tecnoloxías, e do investimento en investigación, desenvolvemento e innovación, no aumento da competitividade da empresa e na mellora da calidade dos seus produtos. 

8. Coñecer os principais sistemas de valoración e xestión dos inventarios. Valorar a súa importancia na contribución aos resultados da empresa.

Búscase que o alumnado valore a importancia e a necesidade dunha correcta xestión dos inventarios, e que coñeza os custos asociados aos mesmos. Preténdese que coñeza os principais sistemas de valoración de inventarios (FIFO, LIFO, PMP), e de e xestión dos mesmos; e que determine, para casos sinxelos, o nivel de pedido óptimo. 

9. Determinar para un caso sinxelo, a estrutura de ingresos e custos dunha empresa, calcular o seu beneficio, e limiar de rendibilidade. 

Preténdese valorar se os alumnos adquiriron a capacidade de diferenciar e estruturar os ingresos e custos xerais dunha empresa, determinando o beneficio ou perda xerado; así como o limiar de produción e vendas necesario, para a xeración de beneficios, e a súa supervivencia. 

10. Analizar as características dos mercados, utilizando técnicas de investigación e segmentación dos mesmos. Explicar de acordo con elas, as diferentes políticas comerciais que se poden aplicar.  

Preténdese avaliar se o alumnado sabe caracterizar un mercado en función do número de competidores, do produto vendido, das características dos consumidores etc.; que coñeza e entenda a finalidade e os elementos básicos, das investigacións de mercados e das diferentes estratexias de márketing. 

11. Recoñecer os datos máis relevantes do balance e da conta de perdas e ganancias, explicar o seu significado, diagnosticar a súa situación a partir da información obtida e propoñer medidas para a súa mellora. 

Preténdese comprobar que os alumnos e alumnas saiban recoñecer os diferentes elementos destes documentos e o seu significado na empresa. Tamén se pretende valorar se os alumnos son capaces de analizar a situación patrimonial, financeira e económica nun caso sinxelo, detectando desequilibrios e propoñendo medidas correctoras destes. 

12. Buscar, analizar e interpretar información procedente do ámbito empresarial local, galego, español ou internacional, utilizando os recursos materiais adecuados e as tecnoloxías da información e a comunicación. 

Trátase de comprobar se o alumno/a é capaz de distinguir e analizar información significativa referida ao mundo empresarial, e se é capaz de relacionala cos contidos estudados na materia. Trátase tamén de comprobar que o alumno/a é quen de buscar información do ámbito empresarial, utilizando as novas tecnoloxías da información e a comunicación, especialmente internet.  

13. Describir as posibles fontes de financiamento a que ten acceso unha empresa, e a través dun suposto sinxelo, razoar a elección máis axeitada. 

A finalidade deste criterio é comprobar que se saben valorar as necesidades de financiamento básicas dunha empresa, así como coñecer e clasificar as diferentes fontes de financiamento. Tamén trata de valorar a capacidade do alumno/a para propoñer razoadamente, as opcións financeiras que mellor se adaptan a un caso concreto, relacionando o financiamento co investimento.  

14. Valorar distintos proxectos de investimento sinxelos que pode acometer unha empresa, e seleccionar, xustificando a decisión, cal resulta a alternativa máis vantaxosa. Valorar tamén a importancia e a necesidade da realizar unha planificación e un posterior control de calquera proxecto que se leve adiante nunha empresa. 

Preténdese comprobar a capacidade do alumno/a para utilizar métodos diversos de selección de investimentos, co obxecto de resolver casos básicos. Tamén se busca que o alumnado recoñeza a importancia da planificación e o control de calquera proxecto que a empresa pretenda iniciar. 

15. Deseñar e planificar e valorar un proxecto empresarial simple, con actitude emprendedora e creatividade, avaliando a súa viabilidade. 

Con este criterio preténdese valorar se se saben aplicar con creatividade os contidos da materia, a un sinxelo proxecto empresarial, froito da xeración e maduración dunha idea de negocio por parte do alumnado, valorando as súas dificultades, debilidades e oportunidades. Valorarase igualmente a disposición para o traballo en equipo, a creatividade e a planificación e organización. 

5.- Metodoloxía e materiais curriculares.

O obxectivo e o método

O obxectivo principal que temos que acadar é introducir ao alumnado no coñecemento da empresa e da realidade empresarial.

O método a empregar debe permitir ou posibilitar que os alumnos e as alumnas aprendan a pensar dentro dunha ciencia concreta e sexan quen de presentar problemas e resolvelos por si mesmos, así como adquirir o hábito de investigar na realidade, pasando dunha actitude receptiva a unha actitude activa.

A materia desenvolve un conxunto de coñecementos que para o alumnado son novos. Trata de dar a coñecer a natureza dos problemas económicos que se lle presentan á empresa,así como os sistemas que estas empregan para resolvelos. Problema non doado de resolver cando, tan só se ten ós lombos unha bagaxe xeral de Economía no curso anterior. A Economía da Empresa presenta por unha banda un contexto máis concreto, o que a sitúa máis cerca da realidade, nembargante esa mesma concreción introduce un certo grao de dificultade debido ao contido técnico que se emprega.
Partir da cultura previa

As alumnas e alumnos a esta idade saben cousas e posúen ideas xa formadas que foron confeccionando ao longo da súa vida escolar ou,  no seu contorno familiar ou social. O ter escoitado falar de algo pode servir de punto de partida para entrar no seguinte paso de coñecemento que implica unha reordenación das estruturas cognitivas.

Debemos contar co alumnado á hora de levar adiante o proceso de aprendizaxe, e non só pola actitude positiva que isto leva, senón polo propio proceso en si mesmo ao requirir unha motivación e actividade pola súa parte.

Esta actividade requirirá observar, pensar, presentar dúbidas, etc. , relacionando o aprendido con esquemas de coñecemento anteriores-  e aplicar os novos coñecementos á análise e explicación de situacións novas. Para poder levar adiante isto é polo que as actividades deben ser motivadoras e atractivas, é dicir, que o coñecemento non sexa un peso en si mesmo.

Ter en conta o contorno inmediato

A metodoloxía suxire que se debe partir do contorno máis inmediato. As alumnas e os alumnos deben aprender a recoñecer no seu derredor os elementos cos que traballan. Neste sentido son importantes os procedementos de tradución de feitos observábeis ( empresas, actividades que se desenvolven na localidade, etc), a problemas a analizar, describíndoos,definíndoos, enunciando conceptos, estabelecendo relacións, realizando cálculos, etc. Unha vez traballado este nivel, poderase dar un paso máis adiante no proceso de abstracción e entrar noutras partes do modelo que se estea a desenvolver. 

Cada paso novo debe ir precedido dunha primeira actividade que conecte coa realidade coñecida. Detectar os coñecementos previos permite actuar sobre a diversidade, tratando de xeito diferente aos que se atopan en situación diferente.

As actividades

As actividades que se presenten deben situarse na chamada zona de desenvolvemento próxima, isto é, entre o limite do saber coñecido e o novo, obrigándolles a reestruturar os seus coñecementos de acordo cos novos obxectivos. Nesa constante superación debemos ter en conta que o labor e o esforzo dos alumnos e das alumnas debe ser medido de moitas maneiras, e eles deben saber que se lles vai ter en conta o seu progreso a respecto de períodos anteriores, e non o duns cos dos outros.

A organización dos contidos implica asignarlle a cada un a correspondente xerarquía segundo a importancia, así como a distribución do espazo e do tempo. Aspectos estes importantes, que é preciso calibrar e coidar en cada momento.

Os exercicios prácticos de redacción de pequenos informes a partir, por exemplo, de visitas a empresas, elaboración de mapas conceptuais ou valoracións e xuízos propios sobre problemas actuais, deben constituír instrumentos útiles para a avaliación das ideas captadas e a súa capacidade de aplicación. É importante que os alumnos e alumnas manexen técnicas que  faciliten abordar problemas do mundo empresarial, ordenándoos segundo os obxectivos a conseguir. Outra actividade recomendada é a de organizar debates sobre temas controvertidos que leven á contraposición pública de argumentacións, mais é preciso ter en conta que se deben organizar moi ben para poder obter uns resultados satisfactorios.

A actividade de realización dun proxecto empresarial pode servir para aplicar os conceptos aprendidos a un caso concreto, co que estaríamos nesa fase do coñecemento en que o xa aprendido nos serviría para resolver problemas xurdidos de situación novas. Trátase de entender ese obxectivo da materia que é entender a lóxica das decisións empresariais e valorar as consecuencias destas.

As estratexias da aprendizaxe significativa

No referente aos métodos para lograr unha aprendizaxe significativa, estes son moitos e variados. Un punto de partida é que non é o mesmo falar da organización da empresa ou das súas fontes de financiamento, que facer unha análise do balance ou un cálculo dos custos de determinado proceso produtivo. Nun campo predomina un determinado aspecto do coñecemento e, polo tanto, deberemos empregar un determinado método, e noutro o método será diferente.

As estratexias expositivas lévannos a presentar ao alumnado unha información elaborada sobre a que pedimos que se reflexione. Utilizaranse estas estratexias (orais, escritas, mediante proxeccións ou por outros medios) cando se considere necesario. Como a experiencia demostrou este sistema é tanto máis útil canto máis abstractos son os contidos.

Algúns tipos de contidos poden ser aprendidos mediante estratexias de indagación, como por exemplo os relacionados co contexto no que a empresa se move e as normas que regulan a súa actuación, nestes casos a súa actividade pódese “ver”. Para levar adiante esta investigación dedución pódense facer investigacións procurando información utilizando fontes primarias ou indirectas de información, visitando ás empresas, observando o propio centro de ensino, etc., e con todo iso facer traballos ou simular actividades empresariais de acordo coa situación concreta do alumnado e cos materiais dispoñíbeis.

En todo caso, calquera estratexia debe ir precedida dunha actividade introdutoria que permita ao alumno ou alumna saber sobre o que se vai traballar, deste xeito poderá relacionar o coñecido co novo. Para levar a cabo isto un método fácil é a elaboración de esquemas ou mapas conceptuais.

A respecto dos contidos procedementais, na Economía da Empresa precísase saber operar con datos, realizar cálculos e localizar información, buscando a relación entre coñecemento e aplicación. A realización de actividades que permitan aplicar os contidos conceptuais que se estean tratando, permite, á vez que aclaralos, asentalos. A realidade máis próxima debe ser a nosa maior fonte de aprovisionamento de información. A posta en práctica de procedementos como localizar información, comparar situacións, identificar normas, representar graficamente, facer cálculos, analizar situacións, comentar textos, buscar casos reais que ilustren ou aclaren o visto, etc. son algúns dos exemplos máis correntes.

Ter adquirido un procedemento significa que se posúe a capacidade de utilizalo en diversas situacións, e estes consolídanse coa práctica. Haberá que insistir, neste aspecto, en como se van facendo as cousas, controlando o proceso máis que o resultado, ante unha nova tarefa a aplicación dun determinado proceso sexa espontánea e non dependa das indicacións do profesorado. 

Dado o carácter da materia, o uso da prensa e outras fontes de información é obrigado, fácil e accesíbel, e é aí onde está outra conexión directa entre a teoría e a realidade. Hoxe, na meirande parte dos casos é posíbel mediante internet acceder a case que calquera información, e hai abundantes xornais que proporcionan información moi doada para a súa utilización na aula. Utilizala serve para analizala e comprendela.

No caso dos contidos actitudinais, os alumnos e as alumnas deberán mostrar tendencia a comportarse ou expresarse dunha determinada maneira a respecto dunha situación ou problema.

Ao deseñar, pois, a ensinanza haberá que crear situacións na aula, de xeito que os alumnos e as alumnas poidan mostrarse interesados, conscientes ou sensibilizados, e mostrar actitudes de atención, de rexeitamento ou de valoración positiva ou negativa ante os casos estudados.

As unidades didácticas deben finalizar sempre coa globalización do traballado e aprendido. 

Orientacións metodolóxicas

Proponse seguir unha metodoloxía en que a materia sirva para descubrir problemas empresariais relacionados co contexto sociocultural en que se atope o alumnado, con especial referencia á realidade local ou galega en xeral. 

Preténdese a realización de pequenas investigacións do contorno para que o seu estudo resulte máis próximo e útil. 

Para o desenvolvemento do currículo da materia poderán realizarse, entre outras, as seguintes estratexias:

-Obtención de información de empresas a partir de fontes externas (prensa escrita, estudos estatísticos, enquisas, bases de datos, visitas a empresas, informes económicos) e de fontes internas (rexistros contables, informes internos, balances e contas de resultados), tanto por medio de soportes tradicionais como informáticos.

-Rexistro, tratamento, interpretación e representación de información relevante no ámbito da empresa e posterior transmisión desta con diferentes soportes, con especial atención ao uso das TIC.

-Análise, simulación e resolución de casos no mundo empresarial: identificación da situación e dos seus elementos, selección de conceptos e técnicas para a súa aplicación na análise do caso, elaboración de conclusións e selección das decisións que se van tomar así como avaliación final das decisións tomadas, sendo conscientes da dimensión ética que comporta a toma de decisións.

-Planificación dun proxecto de iniciativa empresarial: busca, valoración e selección de ideas, planificación do proxecto, análise do contorno xeral e específico, análise interna e estudo da viabilidade económica e financeira do proxecto.

-Realización de traballos de investigación escolar facendo especial fincapé na necesidade de organización, planificación, execución e avaliación dos resultados acadados, valorando a necesidade de crear equipos de traballo que cooperen e creen sinerxías positivas para o conxunto.
6.- Procedementos e instrumentos de avaliación.

A avaliación non ten que centrarse exclusivamente nos resultados finais, senón que debe proporcionar información tanto ao profesorado como aos alumnos e alumnas sobre o propio proceso da aprendizaxe, servindo de base para iniciativas que sirvan para modificar ou mellorar a súa práctica. A avaliación non é pois un acto illado ao final dunha unidade didáctica ou do curso, senón un proceso de recollida constante de información, que nos permitirá emitir xuízos cos que cualificar unha actuación e tomar decisións.

Partirase dunha proba inicial para coñecer ao alumnado. Os instrumentos que se utilizarán serán cuestionarios (de elección múltiple ou de preguntas abertas) e/ou a presentación dunha situación problema ante a que os alumnos e as alumnas deban facer un predición ou dar unha explicación. 

A partir desta primeira toma de contacto, e do coñecemento que nos aporte deste alumnado, levarase a cabo un proceso de avaliación continua dos contidos expostos anteriormente e cos criterios de avaliación establecidos nesta mesma programación docente. 

En cada unha das avaliacións parciais e na avaliación final, terase en conta o traballo desenvolvido polo alumnado  ao longo do curso. A nota final reflectirá a evolución da alumna ou alumno ao longo do curso;  os instrumentos de avaliación a utilizar, co fin de coñecer o grao de comprensión dos distintos contidos e de consecución dos obxectivo xerais, son:

A observación directa, que informe sobre:


O interese polo traballo.


O interese pola correcta utilización do ordenador e das distintas aplicacións nel instaladas.


O debido uso e orde no arquivo de todo o material entregado (fotocopias, apuntes, documentos, etc) .


A participación activa na planificación e organización das distintas actividades.


O grao de participación e implicación no desenvolvemento de tarefas concretas.


O interese pola utilización das fontes de información dispoñíbeis.


A relación de colaboración e respecto cara os compañeiros e compañeiras.

Os traballos realizados, a corrección e amplitude dos seus contidos e a correcta presentación e exposición dos mesmos.

A realización das distintas probas escritas e orais.

A valoración do alumnado obterase a partir de:

O 70% da valoración de cada avaliación corresponderase coa nota obtida nas probas escritas 

O 10% corresponderase á actitude do alumnado na aula, do que se observará:


 Asistencia a clase


 Atención e aproveitamento do tempo de clase


 Realización das tarefas diarias


 Participación activa nos traballos en grupo

O 20% restante terá que ver cos traballos prácticos nos que se observará:


 Grao de coñecemento do tema


 Utilización correcta de información


 Extrae conclusións


 Se se trata de información gráfica:


· Describe correctamente


. Establece relacións


· Extrae conclusións

Farase una avaliación extraordinaria cando as circunstancias do alumnado non permitan facer un seguimento habitual na aula. Consistirá, basicamente, nunha proba escrita en base aos contidos mínimos.

Utilizaranse como instrumentos para avaliar: Caderno de clase, exames e outras probas escritas u orais como probas de composición e ensaio, probas de opción múltiple, probas de texto incompleto, traballos individuais e en grupo, informes, proxectos...

7.- Mínimos exixibles para a obtención dunha avaliación positiva.

1. Clasificar os diferentes tipos de empresas, sinalando os seus trazos diferenciais.

2. Coñecer distintas concepcións do papel da empresaria no pensamento económico.

3.  Identificar os factores externos (poderes públicos, conxuntura económica, evolución tecnolóxica, organizacións empresariais, sindicatos, consumidores 

4. Coñecer os principios e fundamentos do marketing. , dinámica de poboación, localización industrial, relación co medio ambiente, etc.) que inciden na empresa, sinalando exemplos representativos.

5. Caracterizar as áreas básicas de actividade da empresa, sinalando as súas relacións, interdependencias e o seu distinto peso e importancia segundo o tipo de empresa, e describir o proceso de funcionamento dun ciclo completo dunhaempresa tipo.

6. Diferenciar os distintos impostos que recaen sobre a empresa

7. Comprender o concepto de produtividade. Recoñecer e valorar as variábeis que inciden nos indicadores de produtividade dunha empresa. Por outra parte, preténdese que identifiquen e analicen o posíbel conflito entre unha forma de entender o éxito empresarial, medido exclusivamente a través da conta de resultados, e unha concepción que entende este éxito desde un marco de valores máis amplo, e que incorpora o impacto ambiental (ruídos, esgotamento dos recursos, resíduos contaminantes), condicións de traballo saudábeis, corrección de inxustizas na distribución do valor engadido, garantías de calidade, promoción da investigación, etc.

8. A partir dos datos básicos do balance e conta de resultados dunha empresa, identificar a función dos seus elementos e interpretar o sentido económico e financeiro de cada un dos seus apartados, detectando posíbeis desequilibrios.

9.  Identificar as principais fontes de financiamento da empresa tanto externas como internas, así como analizar e avaliar, a partir dunha necesidade concreta, as distintas posibilidades que teñen as empresas de recorrer ao mercado financeiro.

10. A partir do coñecemento directo dunha empresa ou institución (o propio centro escolar como institución, visita a unha empresa, asociación cultural), describir a súa estrutura organizativa, estilo de dirección e de comunicación, grao de participación nas decisións, organización informal.

11. Planificar e levar a cabo un plano de observación dunha empresa local e presentar a información de forma organizada e intelixíbel, incorporando xuízos propios e con referencias a exemplos e datos apropiados.

12.  Elaborar un pequeno proxecto de creación de empresas, planeando o proceso que é necesario levar a cabo e avaliar a súa posibilidade económica, integrando os distintos coñecementos da materia, aplicándoos con creatividade para aproximarse a un proxecto de iniciativa empresarial. O planeamento debe recoller, tanto os aspectos económicos e financeiros como as formalidades legais de constitución, anticipando os diversos recursos e trámites necesarios.

8.- Medidas de atención á diversidade.

Intentarase facer un esforzo para atender a cada alumno ou alumna da forma máis personalizada posíbel, tendo en conta o seu nivel de coñecementos e capacidades que posúe, as súas motivacións e ritmo da aprendizaxe, etc. Naquelas ocasións en que sexa necesario, realizaranse adaptacións curriculares, modificando material escolar, actividades, método, grupos de traballo, tempo e orde dos contidos e criterios de avaliación, aplicándoos de forma individualizada.

9.- Programa de reforzo para a recuperación das materias pendentes de cursos anteriores.

Esta materia non existe en cursos anteriores.

10. Actividades de recuperación ou reforzo

Por reforzo educativo enténdese toda medida ordinaria de atención á diversidade que afecta á secuencia dos contidos, a forma e instrumentos de avaliación, á organización da aula, etc. É unha acción educativa específica, adicional ou complementaria (resumes, esquemas, comentarios de texto, realización de cálculos,…), no marco de traballo da aula para atender dificultades de aprendizaxe, que non precisan doutras adaptacións curriculares máis profundas.

A profesora tomará e poñerá en marcha as medidas de reforzo educativo ou recuperación que vexa necesarias especialmente para que o alumnado que repite se sinta motivado e siga interesado na materia.

11.- Contribución aos proxectos lingüístico, lector, de tecnoloxías da
 Información e comunicación e ao plano de convivencia do centro.

· Contribución ao proxecto lingüístico

Un dos problemas co que nos atopamos sempre, o profesorado que impartimos esta materia,  é o dos escasos –ou case nulos- recursos que temos en galego. Atopamos moi pouco material nosa lingua, que nos sexa útil para empregar na aula, De aí a necesidade de elaborar materiais propios, que sirvan de contrapunto á cantidade de información, non en galego, á que o noso alumnado terá acceso.

De cara a contribuír á normalización do galego utilizaranse:

Materiais curriculares de Economía da Empresa, elaborados pola profesora, en lingua galega.

Uso do galego na aula, tanto nas exposicións, nos traballos, nas probas,…

Emprego do galego na elaboración de materiais, tarefas… coas ferramentas que nos proporciona a tecnoloxía multimedia.

Na rede: Uso da páxina do Campus Virtual de BIC Galicia en galego.

Libros de consulta na aula, editados en galego.

Colaborarase ademais  coas actividades que se deseñen para o conxunto do centro de cara á normalización lingüística.

· Contribución ao proxecto lector

A concreción do proxecto lector na materia de Economía da Empresa en 2º de Bacharelato pretende articular as actuacións destinadas á consecución dos obxectivos pedagóxicos referentes á adquisición da competencia lingüística e das habilidades non uso da información, así como á adquisición e consolidación do hábito da lectura. 

A actividade da aula debe facilitar a adquisición por parte dos alumnos e das alumnas de estratexias mentais que melloren a súa capacidade de pensar e aprender, como poden ser as actividades de repaso, elaboración de esquemas, cálculo, redacción de textos, etc. O obxectivo metodolóxico último debe ser lograr unha aprendizaxe comprensiva e con posibilidades de ser aplicada en diferentes contextos. 

Respecto aos contidos procedimentais,  o saber facer en Economía da Empresa consiste en saber operar con información. Ter adquirido un procedemento significa posuír a capacidade de utilizalo en diversas situacións. A sociedade actual xera grandes cantidades de información e require, á vez, o seu uso constante. Por iso a adquisición dos instrumentos e das capacidades necesarias para poder traballar co fluxo informativo resultará, cada vez máis, indispensábel. O uso “correcto” das fontes de información é de vital importancia para o noso alumnado que se vai a mover precisamente nunha sociedade que xa se etiqueta como “a sociedade da información”. 

O planeamento transversal do programa lectura e uso de fontes de información na materia plasmarase en moitas das actividades que se levarán adiante: exercicios prácticos de redacción de pequenos informes, valoracións e xuízos propios sobre problemas económicos, lectura de artigos de prensa, busca de datos en internet, e sobre todo, na realización do proxecto empresarial que o alumnado deste curso debe elaborar.

Actividades  e recursos:

A biblioteca escolar do centro constituirá un recurso imprescindible na aplicación dás propostas deseñadas, non só polos recursos bibliográficos e audiovisuais dos que dispón, senón polo agradable  espazo de traballo que ofrece e que se alternará coa aula cando sexa posible. Nela se realizará lectura silenciosa  cada certo tempo. Tamén na aula se fará esta actividade ademais de lecturas en voz alta, etc. 

A lectura de artigos de revistas especializadas na Economía da Empresa, consistirá neste curso de bacharelato unha fonte principal de información, asi como a utilización de páxinas de internet, tal como se especifica na contribución ás TIC.

Uso dos xornais: seguimento das noticias relacionadas co mundo da empresa, noticias sobre a evolución do emprego/desemprego, sobre a evolución da economía en xeral,….

Traballo con películas e documentais, abordando problemáticas de ética empresarial, competencia desleal, poder das grandes empresas, éxito nos negocios e fracaso persoal, deslocalización, etc.

· Contribución ao proxecto de tecnoloxías da información e comunicación

Na sociedade da información na que actualmente nos atopamos, o uso cada vez máis xeneralizado das novas Tecnoloxías da Información e Comunicación (TIC) leva consigo cambios en practicamente tódalas actividades realizadas, e os seus efectos maniféstanse de modo especial nas actividades laborais e no mundo educativo. 

Na sociedade da información as novas tecnoloxías inflúen en calquera actividade económica e concretamente no mundo da empresa, resultan imprescindíbeis.  Xa que logo a utilización das TIC no ensino da materia de Economía da Empresa cobra unha especial relevancia.

Existen, ademais,  outras razóns para aproveitar as posibilidades que proporcionan as TIC de cara a integrar as achegas destes canais formativos nos procesos de ensinanza e aprendizaxe, da materia:

· A motivación, xa que os novos medios son máis atractivos para o alumnado e conséguese a súa motivación, que constitúe un dos motores da aprendizaxe.

· Unha maior interacción, xa que permanecen máis activos ao interactuar co ordenador, entre eles e coa profesora a través da rede.

· Aprendizaxe cooperativa, xa que se facilita o traballo en grupo, o intercambio de ideas e a participación.

· Supón un acceso a múltiples recursos educativos e contornos de aprendizaxe, poñendo ao seu alcance todo tipo de información a través dos medios dixitais e internet.

· Atención á diversidade. Pódense personalizar os procesos de ensinanza-aprendizaxe ó existir múltiples materiais e recursos educativos que permiten achegar a cada alumno os máis axeitados ao seu plano de aprendizaxe e ás súas circunstancias persoais.

Actividades e recursos: visitas guiada a páxinas web, xornais dixitais, dicionarios dixitais, presentacións multimedia/powerpoint, vídeos, gráficos multimedia interactivos, tests de autoavaliación interactivos, Webquest, Blogs, Consultas na enciclopedia virtual de economía, Follas de cálculo, etc.

O uso de páxinas web concretas relacionadas coa materia para consultar: do IGAPE, IGE, INE, EUROSTAT, de organizacións sindicais, organismos internacionais (PNUD), profesorado de economía (ecomur, ecobachillerato, econolandia, econoaula,...), Xunta de Galicia, Ministerio de Economía, de Facenda, concellos, ONGs, etc.

· Contribución ao plano de convivencia do centro. 

A miúdo traballamos coa idea de que a boa convivencia nos centros se reflicte na ausencia de conflitos disciplinarios. Non é este o enfoque que se pretende. Na materia de Economía da empresa  tense en conta,  na selección das actividades,  aquelas que poidan contribuír a unha educación na que o alumnado tome conciencia de distintos problemas económicos e sociais. Así abórdanse na temática do curso aspectos relacionados con:

· esgotamento de recursos e deterioro do medio ambiente

· importancia dos ingresos públicos para gastos sociais

· explotación laboral e desigualdades existentes no mundo do traballo por razón de sexo

· mellora da seguridade e hixiene no traballo

· ética empresarial, etc. 

Colaborarase con propostas que podan facer  outros departamentos ou de tipo xeral para o centro, que potencien a convivencia. 

12.- Actividades complementarias e extraescolares.

- Visita a unha empresa.

Os alumnos e alumnas realizarán unha visita específica a unha empresa de Galicia, co obxectivo de completar a súa formación específica, comprobando cómo se leva adiante a actividade, cómo se organiza, etc. Tentarase que a empresa a visitar sexa a CITROËN de Vigo , xa que as súas características permiten observar un gran número de aspectos tratados na materia (seguridade e hixiene, localización empresarial, organización, etc.). O alumnado deberá facer un traballo detallado no que se reflicta o observado.

- Conferencia: “A Bolsa de Valores” a cargo de Caixa Galicia

- Obradoiro de Publicidade e Comunicación a cargo do Instituto Galego de Consumo. Tema: “Merchandising: publicidade no punto de venda” 

OBRADOIRO DE INICIATIVAS EMPRENDEDORAS

3º ESO

1.- CONTRIBUCIÓN DA MATERIA Á ADQUISICIÓN DAS COMPETENCIAS BÁSICAS

A materia de Obradoiro de iniciativas emprendedoras contribuirá dun xeito evidente á adquisición das competencias básicas das alumnas e alumnos do ensino secundario.

Competencia en comunicación lingüística

Esta materia  esixirá do alumnado que utilice as diversas formas da linguaxe como instrumento de comunicación oral e escrita. As alumnas e os alumnos  veranse obrigados a expresar pensamentos, a xerar ideas, formarse xuízos críticos, a dialogar, a organizar a información (tanto a propia como a xerada por outros). Así mesmo, a materia préstase a que o alumnado desenvolva as capacidades lingüísticas orais, expoñendo as ideas, presentando proxectos e produtos, promocionándoos e relacionándose cos potenciais clientes e provedores.

Competencia matemática

En canto a esta competencia, a materia contribuirá a facilitar ás alumnas e aos alumnos  a utilización de ferramentas de cálculo (especialmente no relativo aos custos e aos beneficios). Tamén será frecuente o uso de información cuantitativa para poder valorar diferentes alternativas, xunto cos elementos e razoamentos matemáticos como ferramenta de axuda para resolver problemas relacionados coas situacións da vida cotiá e na toma de decisións.

Competencia no coñecemento e a interacción co mundo físico
A materia contribuirá ao logro desta competencia en canto incorporará habilidades para desenvolverse axeitadamente na comprensión de sucesos e na predición das consecuencias das nosas actividades. Por outra banda, as capacidades desenvolvidas con esta materia facilitarán que o alumnado poida interpretar o mundo tendo unha correcta percepción do espazo físico en que se desenvolven a vida e a actividade económica humana. 

As consecuencias no medio físico da actividade levada a cabo polas empresas serán outro aspecto destacable como resultado dos contidos traballados na materia, promovendo un uso responsable dos recursos naturais, o coidado do medio, o consumo racional e a protección da saúde individual e colectiva como un dos fins que deberá guiar a actividade empresarial.

Competencia dixital e do tratamento da información

A materia Obradoiro de iniciativas emprendedoras contribuirá dun xeito especial á consecución desta competencia. O alumnado verase obrigado a buscar, obter, procesar e comunicar información para transformala en coñecemento. A utilización das tecnoloxías da información e da comunicación serán un elemento imprescindible para o desenvolvemento da materia. Así mesmo, contribuirase ao desenvolvemento da capacidade dos alumnos e as alumnas para transformar a gran cantidade de información que as novas tecnoloxías poñen á nosa disposición en coñecemento útil, facilitando que o alumnado poida resolver problemas tanto propios como alleos: detectar necesidades insatisfeitas, ofertar produtos novos ao mercado, utilizar as novas tecnoloxías para a promoción e as vendas dos produtos, etc.

Competencia social e cidadá
A conexión da materia co desenvolvemento da competencia social e cidadá é enorme. A presenza das empresas como elemento fundamental da actividade económica é incuestionable. A través das capacidades desenvolvidas nesta materia, o alumnado adquirirá conciencia da importancia do papel coordinador das empresas, e do asociacionismo en xeral, axudándoos a comprender a realidade social e económica do mundo en que viven. Tamén aprenderán a asumir responsabilidades, a comprender a dimensión multicultural da realidade social actual e como a actividade económica non pode ser allea a ela. 

As alumnas e os alumnos desenvolverán habilidades sociais relativas á xestión de conflitos e á necesidade de negociación presentes en calquera organización social (e a empresa non deixa de selo). Asumirán que a actividade económica e empresarial ten unha dimensión ética e unha responsabilidade social cada vez máis ineludibles. Así mesmo, o alumnado comezará o exercicio da súa cidadanía achegándose ao contacto coa lexislación económica e laboral, ao coñecemento e exercicio dos dereitos e deberes dos cidadáns, partindo da dobre dimensión de patróns e traballadores.

Competencia cultural e artística

En canto á contribución a esta competencia  destacar que o contacto coas diferentes realidades culturais no mundo actual obriga ás empresas a adaptar os produtos ás diferentes sensibilidades e necesidades sociais e culturais. As empresas deben coñecer e respectar esas diferenzas e ofrecer diferentes posibilidades e alternativas que satisfagan os potenciais clientes. 

Por outro lado, as necesidades de deseñar (logos, imaxes de marca, envases, campañas de publicidade) contribuirán a desenvolver as capacidades artísticas, de iniciativa, imaxinativas, o fomento da creatividade en suma, dos nosos alumnado.

Competencia para aprender a aprender

O Obradoiro de iniciativas emprendedoras contribuirá ao logro desta competencia fomentando a adquisición por parte do alumnado da conciencia das propias capacidades, do que pode facer un por si mesmo e do que se pode chegar a facer coa axudas dos demais. Alumnado que en ocasións desconecta dos contidos educativos máis académicos e tradicionais, consegue contactar co sistema a través de materias como esta que teñen un forte carácter práctico e que lle permite desenvolver a competencia persoal, que o estimula e o motiva, fomentando a confianza en si mesmo e o gusto por aprender. Contribúe tamén a que tome conciencia de que as capacidades das persoas son diferentes, de que cada un ten as súas, pero todas son válidas e de que xuntas poden chegar a producir bos resultados. Pon de manifesto a posibilidade de emprender proxectos persoais, dividíndoos en metas alcanzables a curto, medio e longo prazo e vendo a necesidade de aplicar o esforzo á aprendizaxe de forma progresiva e realista.

Autonomía e iniciativa persoal

No que toca a esta competencia, a  materia axudará  ás e aos  estudantes a desenvolver a confianza en si mesmos e a motivación por actuar. Verán que todos temos ideas, como se poden seleccionar aquelas máis axeitadas e levalas á práctica. Contribuirá a elevar a autoestima, á autocrítica e ao coñecemento de si mesmos. A necesidade de tomar decisións, de elixir cun criterio propio, calculando os riscos e avaliándoos para despois asumir as consecuencias das nosas decisións, serán capacidades que se desenvolvan nesta materia. 

O desenvolvemento de proxectos emprendedores contribuirá a que as alumnas e os alumnos se habitúen a transformar as ideas en accións planificadas, propoñéndose obxectivos, planificando e deseñando, levando a cabo os proxectos e avaliándoos finalmente. Tamén implica desenvolver habilidades relacionadas co liderado de proxectos, que inclúen a confianza nun mesmo, a empatía, o espírito de superación, a capacidade de organización. En suma, a capacidade de imaxinar, emprender, desenvolver e avaliar accións ou proxectos individuais ou colectivos con creatividade, responsabilidade e sentido crítico.

2.- OBXECTIVOS

O desenvolvemento desta materia debe contribuír a lograr a adquisición das seguintes capacidades:

1. Comprender o concepto de empresa e da persoa emprendedora e valorar o seu papel como axente xerador de riqueza e motor económico.

2. Valorar a importancia do asociacionismo como fonte de dinamización social, e como un medio de sumar esforzos e compartir ideais.

3. Coñecer os trazos básicos das actitudes, calidades persoais e as capacidades que constitúen a base do espírito emprendedor.

4. Identificar as propias capacidades e intereses para a toma de decisións sobre estratexias persoais de formación e inserción laboral.

5. Coñecer estratexias de xeración e maduración de ideas emprendedoras.

6. Definir os aspectos xerais e os elementos necesarios para levar a cabo un proxecto emprendedor, tendo sempre respecto polo medio.

7. Realizar actividades que contribúan a mellorar as capacidades de traballo en equipo, negociación, resolución de conflitos e planificación.

8. Desenvolver no alumnado a iniciativa persoal, a autoestima, a creatividade.

9. Buscar, seleccionar e interpretar información, utilizala de forma crítica e responsable de acordo co fin perseguido e comunicala de forma organizada e intelixible aos demais.

10. Empregar as novas tecnoloxías da información e a comunicación como ferramentas de traballo eficaces na vida cotiá.

11. Utilizar as linguas estranxeiras como medio de comunicación necesario no mundo globalizado actual.

3.- CONTIDOS  E TEMPORALIZACIÓN

PRIMEIRA AVALIACIÓN

Bloque 1. O emprendedor e a xeración de ideas emprendedoras.

* A importancia da motivación por emprender: importancia económica e social do emprendedor.

* As habilidades do emprendedor. Calidades persoais. Habilidades sociais. Habilidades de dirección.

* Fontes de ideas. Como atopar ideas.

* Xeración e maduración das ideas para un proxecto emprendedor. A valoración da idea xerada.

SEGUNDA AVALIACIÓN

Bloque 2. Planificar para emprender.

* A necesidade e a conveniencia de planificar. Importancia e utilidade dos plans.

* Elaboración do plan emprendedor.

* A concreción da idea.

* A presentación das persoas promotoras do proxecto.

* A forma xurídica elixida.

* Características do produto ofrecido.

* A quen vai dirixido.

* A difusión do proxecto.

* Como se vai desenvolver.

* Os recursos humanos necesarios.

* O financiamento necesario.

* A previsión dos resultados.

TERCEIRA AVALIACIÓN

Bloque 3. A posta en marcha: a execución do proxecto.

* Formas xurídicas de empresa. As empresas de economía social: as cooperativas. As asociacións.

* Os trámites de constitución e as obrigas ante as diferentes administracións: mercantís, fiscais, sociais, etc.

* As relacións co mundo laboral: selección de persoal, carta de presentación, currículo, entrevista de traballo.

* As axudas aos proxectos emprendedores.

* A memoria do proxecto.

*Conclusión do proxecto emprendedor: control do proxecto, avaliación e propostas de mellora.

O número de sesións dedicadas a cada un dos apartados será igual á suma de sesións establecidas no total de fichas correspondente a cada un deles (Ver apartado número 4 sobre materiais curriculares)

3.- CRITERIOS DE AVALIACIÓN.

1.- Recoñecer a importancia do espírito emprendedor e valorar a súa achega á comunidade como xeradora de riqueza.

Preténdese verificar que os alumnos e alumnas coñecen e valoran positivamente o importante papel económico desenvolvido polos emprendedores como axentes económicos e dinamizadores sociais que engaden valor e xeran riqueza á comunidade realizando unha tarefa que implica a asunción de riscos, anticipándose aos cambios e ás necesidades da sociedade.

2. Describir as características básicas do emprendedor, diferenciando as calidades persoais, as habilidades sociais e as habilidades directivas.

Con este criterio búscase comprobar que os alumnos e as alumnas recoñecen cales son as principais habilidades presentes nos emprendedores, separando as tres dimensións da acción emprendedor/ra (a individual, a social e a directiva) e que comprenden que a actitude emprendedora é unha actitude vital que serve para calquera proxecto en que se trate de conseguir obxectivos e resultados, nun proceso de mellora constante.

3. Descubrir e identificar as capacidades e potencialidades propias e as características do contorno sociolaboral, para establecer obxectivos persoais e profesionais de futuro.

Preténdese valorar a capacidade do alumnado para actuar de forma autónoma e tomar decisións sobre o seu futuro profesional de acordo co seu autocoñecemento e as posibilidades da súa realidade socioeconómica, aproveitando o seu potencial persoal e as oportunidades do seu contorno.

4. Precisar diversos procedementos para a xeración de ideas emprendedoras, así como distintos métodos para seleccionalas e facelas madurar.

Trátase de comprobar que os alumnos e alumnas asumen que existen técnicas específicas que axudan a desenvolver a creatividade e a detectar posibilidades mesmo en contextos pouco propicios, e que valoran positivamente os efectos do seu desenvolvemento.

Comprobarase o desenvolvemento da proactividade como un xeito de actuar anticipándose aos problemas futuros, necesidades ou cambios, buscando detectar as oportunidades que ofrece o contorno.

5. Identificar a importancia da planificación dos proxectos emprendedores, coñecer os elementos fundamentais que a integran e desenvolver proxectos e iniciativas persoais e profesionais.

Preténdese que os alumnos e alumnas demostren a importancia que ten a planificación para calquera tarefa, asumindo que, antes de poñerse a actuar, compre reflexionar facendo un labor de deseño que actúe como guía da actividade que se vai emprender. Así mesmo, comprobarase que o alumnado coñece cales son as partes fundamentais en que debe estruturarse calquera acción planificadora e mostran hábitos de traballo individuais e cooperativos, asumen e responsabilízanse das tarefas encomendadas mostrando actitudes de perseveranza, autonomía e espírito de equipo.

6. Coñecer os trazos básicos das principais formas xurídicas de empresa e valorar especialmente os tipos de empresas de economía social.

O alumnado debe demostrar que recoñece a importancia da forma xurídica dunha empresa e da súa elección, en que se diferencian unhas doutras incidindo especialmente no relativo ás diferenzas en materia de responsabilidade e de obrigas contraídas. Incidirase nas causas da especial valoración das empresas de economía social.

7. Describir os principais trámites de constitución e cubrir algúns dos documentos relacionados, facendo especial fincapé nos dereitos e obrigas laborais e fiscais.

Verificarase que os alumnos e as alumnas coñecen os procedementos e documentos básicos de constitución e xestión dunha empresa ou asociación, incidindo na súa familiarización cos impresos e documentos relacionados co mundo laboral e fiscal (carta de presentación, currículo, instancia, nómina...), así como que son capaces de buscar e seleccionar información de forma obxectiva e crítica e de comunicala de forma razoada e correcta.

8. Valorar a importancia dos procesos de avaliación e das reflexións finais tras a execución dos proxectos.

Trátase de comprobar que os alumnos e as alumnas tomaron conciencia da necesidade de control que todo proxecto implica, que as avaliacións teñen un dobre enfoque como comprobación e como medio de deteccións de erros e problemas co obxectivo final de mellorar.

9. Utilizar as novas tecnoloxías da información e da comunicación como ferramentas de uso habitual e transmitir mensaxes escritas ou orais básicas nunha lingua estranxeira.

Trata de comprobar que os alumnos e as alumnas seleccionan as novas tecnoloxías axeitadas aos traballos que deben realizar e as utilizan con frecuencia e eficacia, ao mesmo tempo que asumen a realidade do mundo globalizado actual que esixe coñecer outras realidades culturais e económicas, o que nos obriga a interpretar e transmitir mensaxes básicas nunha lingua estranxeira.

4.- METODOLOXÍA E MATERIAIS CURRICULARES

Para levar adiante o proceso de ensinanza e aprendizaxe utilizarase unha metodoloxía dinámica que combine o traballo individual co traballo en equipo  incidindo de forma directa sobre os principios metodolóxicos xerais da Educación Secundaria obrigatoria, a saber: a construción de aprendizaxes significativas e funcionais, a utilización das novas tecnoloxías da información e a comunicación nos procesos de ensinanza-aprendizaxe, o uso dunha lingua estranxeira como medio de comunicación e o reforzo dos aspectos prácticos e profesionalizadores da educación.

Os materiais curriculares a empregar na materia serán os proporcionados a través do Campus virtual de BIC Galicia para este fin. Trátase dun  conxunto de recursos que se están desenvolvendo pola colaboración da Consellería de Educación e Ordenación Universitaria, o IGAPE (Instituto Galego de Promoción Económica) e a sociedade pública BIC Galicia (Centro Europeo de Empresas e Innovación de Galicia) para apoiar a implementación da materia  “Obradoiro de Iniciativas Emprendedoras”. Para cada un dos apartados dos diferentes bloques de contidos existe un conxunto de fichas de traballo e de material de referencia. 

Ao alumnado dotaráselle dun cartafol composto por:

􀂃 Un cartafol de cartón, para conter documentación nun A4, de aneis.

􀂃 Separadores de imprenta para cada un dos grandes bloques.

􀂃 Un soporte para a incorporación dun CD.

􀂃 Unha presentación do material para a alumna ou alumno

􀂃 Tres exemplos de proxectos.

Dito cartafol, irase enchendo ao longo do curso con:

􀂃 Os enunciados das fichas de traballo.

􀂃 Co CD para a elaboración do proxecto.

􀂃 Manual para a utilización do CD.

􀂃 Referencias complementarias correspondentes aos diferentes temas.

5.- PROCEDEMENTOS E INSTRUMENTOS DE AVALIACIÓN.

A avaliación non ten que se centrar exclusivamente nos resultados finais, senón que debe proporcionar información tanto ao profesorado como aos alumnos e alumnas sobre o propio proceso da aprendizaxe, servindo de base para iniciativas que sirvan para modificar ou mellorar a súa práctica. A avaliación non é pois un acto illado ao final dunha unidade didáctica ou do curso, senón un proceso de recollida constante de información, que nos permitirá emitir xuízos cos que cualificar unha actuación e tomar decisións.

Partirase dunha proba inicial para coñecer ao alumnado xa que é o primeiro curso que se ten contacto con el. Os instrumento que se utilizarán serán cuestionarios (de elección múltiple ou de preguntas abertas) e/ou a presentación dunha situación problema ante a que os alumnos e as alumnas deban facer un predición ou dar unha explicación. 

Levarase a cabo un proceso de avaliación continua dos contidos expostos anteriormente e cos criterios de avaliación establecidos nesta mesma programación docente. 

En cada unha das avaliacións parciais e na avaliación final, terase en conta o traballo desenvolvido polo alumnado  ao longo do curso. A nota final reflectirá a evolución do alumna ou alumno ao longo do curso e os instrumentos de avaliación a utilizar, co fin

de coñecer o grao de comprensión dos distintos contidos e de consecución dos obxectivo xerais, son:

􀂃 A debida puntualidade e participación activa na aula da que se desprenda o desenvolvemento das actitudes sinaladas nesta programación.

􀂃 A observación directa, que informe sobre:

􀂃 O interese polo traballo.

􀂃 O interese pola correcta utilización do ordenador e das distintas aplicacións nel instaladas.

􀂃 O debido uso e ordenado arquivo de todo o material entregado (fotocopias, apuntes, documentos, etc) no cartafol que se lles entrega.

􀂃 A participación activa na planificación e organización das distintas actividades.

􀂃 O grao de participación e implicación no desenvolvemento de tarefas concretas.

􀂃 O interese pola utilización das fontes de información dispoñibles.

􀂃 A relación de colaboración e respecto cara os compañeiros e compañeiras.

􀂃 Os traballos realizados, a corrección e amplitude dos seus contidos e a correcta presentación e exposición dos mesmos.

O sistema de cualificación será o seguinte:

 Tanto as notas parciais como a nota final do curso calcularanse de acordo cos seguintes parámetros:

􀂃 Para superar esta materia será requisito imprescindible a asistencia regular ás clases, xa que a maior parte dos traballos e actividades realizaranse durante as mesmas.

􀂃 Así mesmo será requisito imprescindible para aprobar, levar ao día, e ordenadamente, as distintas actividades e traballos asignados, así como usar e arquivar axeitadamente toda a información utilizada ao longo do curso: apuntes, documentos, fichas, pedidos, facturas, etc. Todo o alumnado deberá ter o seu cartafol da materia debidamente ordenado e con todo o material que se lle pasou e o que se foi xerando coa realización das diferentes actividades

􀂃 Aquel alumnado que realice as actividades e traballos propostos; obterá inicialmente unha puntuación de 4 puntos (sobre dez) en cada avaliación.

􀂃 En función do grao de implicación na execución das tarefas e traballos propostos, da calidade dos mesmos, das fontes de información consultadas, da corrección e presentación dos seus contidos e da exposición que se faga dos mesmos, o alumnado poderá obter unha puntuación adicional de ata 4 puntos.

􀂃 Por último, o desenvolvemento dos contidos actitudinais que aparecen nesta programación, o esmerado coidado do material da aula e do propio, a correcta participación nos traballos de equipo, o debido respecto e cooperación cos compañeiros e compañeiras e o correcto manexo e procura de información; sumarán ata 2 puntos máis na súa cualificación.

6.- MÍNIMOS EXIXIBLES PARA A OBTENCIÓN DUNHA AVALIACIÓN POSITIVA.

Dado que esta materia pretende valorar a capacidade do alumnado para actuar de forma autónoma e tomar decisións aproveitando o seu potencial persoal e as oportunidades do seu contorno, os procedementos sinalados para cada actividade, e en cada ficha de traballo entregada ao alumnado, serán fundamentais de cara a obtención dunha avaliación positiva. (Ver apartado anterior)

Aquel alumnado que non supere a materia na convocatoria de xuño realizará unha proba única extraordinaria no mes de setembro que consistirá na entrega do correspondente cartafol co material do curso e aquelas actividades suxeridas pola profesora ou profesor en xuño debidamente realizadas. Así mesmo realizará unha proba escrita que incluirá algunhas cuestións teóricas relativas aos contidos expostos nesta programación e  varios exercicios prácticos sobre os contidos procedimentais traballados na aula ao longo do curso. A proba cualificarase de 0 a 10 puntos, sendo necesario obter unha cualificación mínima de 5 puntos para superala. 

7.- MEDIDAS DE ATENCIÓN Á DIVERSIDADE.

Intentarase facer un esforzo para atender a cada alumna ou alumno da forma máis personalizada posible, tendo en conta o seu nivel de coñecementos e  capacidades que posúe, as súas motivacións e ritmo de aprendizaxe, etc.

Naquelas ocasións nas que sexa necesario, realizaranse adaptacións curriculares modificando: material escolar, actividades, método, grupos de traballo, tempo e orde dos contidos e criterios de avaliación, aplicándoos de forma individualizada.

8.- PROGRAMA DE REFORZO PARA A RECUPERACIÓN DAS MATERIAS PENDENTES DE CURSOS ANTERIORES.

Esta materia non existe en cursos anteriores

9.- ACTIVIDADES COMPLEMENTARIAS E EXTRAESCOLARES.

As alumnas e alumnos realizarán unha visita a unha empresa  co obxectivo de completar a súa formación específica, planificándoa na propia clase como si se tratase e dun dos proxectos a desenvolver no curso (contactar coa empresa, planear datas, buscar transporte, orzamento, etc.)

Saídas á rúa para buscar información bancaria, das distintas institucións que axudan á creación de empresas, información de orzamentos, etc.

Asistir a actos e exposicións concretas que se organicen en Compostela que sexan de interese para a mellor comprensión da materia por parte do alumnado.

Participación nas actividades do centro que se organicen como a Semana Intercultural, a Semana das Mulleres, etc.


Participación nalgunha das actividades propostas polo departamento de Educación do noso Concello

Participación nalgún dos obradoiros organizados polo Instituto Galego de Consumo

Participación nas exposicións e charlas que organice Compostela Activa
Actividades “Intercambio territorial” e “ Visitas guiadas de arquitectura e cidade” do Proxecto Terra do COAG e da Consellería de medio Ambiente no segundo trimestre. 

10.- ACTIVIDADES PROXECTO LECTOR.

* “Cóntame un proxecto” . Tratase de que fagan unha memoria-narración sobre unha iniciativa que desexarían levar adiante e a lean ao resto da clase)

* “Unha de teatro”.  Facer  unha pequena obriña de teatro sobre unha entrevista de traballo

* Lectura do libro “El vendedor de tiempo” de  Fernando Trias de Bes (Ediciones Empresa Activa)

* Lectura dalgunha das partes do libro “Quien se ha llevado mi queso” de M.D. Spencer Johnson . Ed. Empresa Activa

11.- ACTIVIDADES PROXECTO TIC

O uso do ordenador, a utilización de diferentes aplicacións informáticas, a utilización de internet, etc. é fundamental nesta materia como quedou reflectido ao longo desta programación docente.

A elaboración dun blog individual, por parte de cada alumna e alumno será unha das concrecións deste apartado no desenvolvemento desta materia.

INICIATIVA PERSOAL
E RELACIÓNS LABORAIS

PCPI

INICIATIVA PERSOAL E RELACIÓNS LABORAIS. PCPI

OBXECTIVOS XERAIS:

-Desenvolver o hábito de lectura como fonte de información, formación e pracer.

-Comprender e producir textos en formato variado dos ámbitos persoal, social, cultural e profesional, con vocabulario apropiado para a finalidade pretendida.

-Desenvolver a observación e o espírito crítico.

-Desenvolver a competencia matemática e dixital que lle facilite desempeñar o seu papel na vida persoal e no mundo social e laboral.

-Desenvolver a capacidade para identificar problemas, contrastar información, avanzar hipóteses e aplicar técnicas adecuadas para a súa resolución.

-Desenvolver actitudes democráticas que permitan a participación nunha sociedade plural e diversa, tendo presentes os dereitos e os deberes compartidos, e o respecto polas diferenzas.

-Desenvolver a autoestima, o afán de superación e a capacidade de adaptación a novos retos, de acordo cos intereses e coas aptitudes persoais.

-Desenvolver hábitos e habilidades que faciliten o acceso ao contorno laboral e o adecuado progreso.
OBXECTIVOS ESPECÍFICOS DO MÓDULO:

-Desenvolver as capacidades persoais que faciliten planificar un proxecto persoal e profesional.

-Desenvolver actitudes, hábitos e estratexias que faciliten a procura dun emprego acorde coas aptitudes e cos intereses propios.

-Valorar a necesidade da motivación, da autoestima e da formación ao longo de toda a vida.

-Coñecer as opcións de orientación do mundo laboral, as fontes de emprego e as súas condicións.

-Coñecer as características do mundo laboral, asumindo as condicións da vida activa e a relación entre a formación e os requisitos profesionais.

-Coñecer o marco legal que regula as relacións laborais.

-Coñecer e valorar os hábitos de seguridade e hixiene no traballo, e asumir a 
responsabilidade persoal.

-Tomar conciencia da importancia dunha cultura emprendedora.

CONTIDOS:

-Proxecto persoal e profesional. Significado e valor do traballo.
* A dimensión social do traballo como valor integrador da sociedade e garantía da súa autonomía persoal.
* A importancia da motivación por emprender: importancia económica e social do emprendedor.

* As habilidades do emprendedor. Calidades persoais. Habilidades sociais. Habilidades de dirección.

* As características persoais.

* As actitudes ante a actividade produtiva.

* Coñecer as características e y esixencias dos postos de traballo relacionados coa súa futura profesión 


-Hábitos e actitudes responsables no posto de traballo.

* O traballo ben feito.

* A colaboración e o esforzo persoal
*A planificación de tarefas.


-Formación ao longo da vida.
* A formación como elemento de enriquecemento persoal para o desenvolvemento profesional.

* A oferta formativa local e comarcal.

* Entidades, centros de información e organizacións

-Procura activa de emprego

*Reflexión: ter unha estratexia.

*Actividade económica e mercado de traballo.


* O mercado laboral como institución social.


* Poboación, actividade, emprego e desemprego.


* A enquisa de poboación activa.

*Buscar traballo.


*Medios para a inserción laboral.


*Accións de orientación: servizo público de emprego.


*O currículo e a carta de presentación.


*Entrevistas de traballo e test psicolóxicos


-Fontes de orientación e información.
* Medios existentes para a inserción laboral:


* Oficinas de emprego.


* Oficinas de información xuvenil.


* As bolsas de emprego.


* As ETTs, empresas, Internet, etc.

-Currículo e carta de presentación.
* A carta de presentación

*O currículo 


*Formato, estilo empregado, etc.



-Entrevista de traballo.
*Defensa oral do historial profesional e das calidades persoais.

* Definición das características esenciais de comportamento e estética de cara á presentación a unha entrevista persoal.



-Relacións laborais:
* As normas laborais básicas:


* Principios constitucionais.


*O estatuto dos traballadores.


*Convenios colectivos.
*Dereitos e deberes básicos que derivan da relación laboral.

-Contrato de traballo.
*O contrato de traballo: concepto, suxeitos e requisitos para subscribilo.

* Elementos básicos que contén. 
* Tipoloxía de contratos de traballo actualmente vixentes. Contrato indefinido e contratos temporais. 


-Recibo de salario.
*Concepto de salario.


* Tipos de salario.


* Abono do salario.

*A nómina.


*Remuneracións.


*Deducións.

*Garantías salariais.


* Salario mínimo interprofesional (SMI).


* Privilexios salariais.


* O fondo de garantía salarial.

-Ordenación do tempo de traballo.

*A xornada laboral: duración e descansos.


* Xornadas especiais.


* Calendario laboral e festas laborais.


* Vacacións anuais.


* Permisos retribuídos.

*O horario de traballo.


* Xornada continuada ou partida.


* Horario ríxido e flexible.


* Traballo nocturno.


* Traballo a quendas.


* Horas extraordinarias.


-Clasificación profesional.

-Principais vicisitudes do contrato.
*Modificación do contrato.


* Mobilidade funcional.


* Mobilidade xeográfica: traslados e desprazamentos.


* Modificacións substanciais das condicións de traballo.

*Suspensión do contrato de traballo.


* Excedencia voluntaria e forzosa.


*. Excedencia por coidado de familiares.

*Extinción do contrato de traballo.


*Extinción por vontade do traballador.


*Extinción por vontade da empresa.


*Outros supostos.

-Prevención de riscos laborais.
*Traballo e saúde: principios básicos.


* O risco laboral.


* Localización de riscos.


* Cualificación dos riscos comúns.


* Causas dos riscos.


* Elementos e técnicas de prevención.

*O dano laboral.


* Accidentes de traballo.


* Enfermidades profesionais.


* Riscos agresivos psicosociais.


-Cultura emprendedora. Traballo autónomo. Cooperativas de traballo asociado.

* A importancia da motivación por emprender
* As habilidades do emprendedor. Calidades persoais. Habilidades sociais. Habilidades de dirección.
* Os autónomos.

* As cooperativas de traballo asociado

COMPETENCIAS BÁSICAS QUE SE TRABALLAN DESDE INICIATIVA PERSOAL E RELACIÓNS LABORAIS: 

1.- COMUNICACIÓN LINGÜISTICA 

- Utilizar a linguaxe como instrumento de: 


- Comunicación oral/escrita. 


- Representación. 

- Expresar pensamentos, sentimentos, emocións, vivencias e opinións. 

- Xerar ideas, dialogar, formarse un xuízo crítico. 

- Estruturar o coñecemento. 

- Dar coherencia e cohesión ao discurso. 

- Saberes prácticos para comunicar. 

- Ler, escoitar, analizar e ter en conta distintas opinións. 

- Aceptar e interpretar diferentes tipos de discursos. 

- Producir textos orais/escritos utilizando todo tipo de códigos e habilidades. 

- Expresar correctamente en fondo e forma as propias ideas/emocións. 

2.- TRATAMENTO DA INFORMACIÓN E COMPETENCIA DIXITAL 

- Dispor de habilidades para buscar, obter, procesar e comunicar información. 

- Transformar información en coñecemento. 

- Incorporar habilidades para acceder á información. 

- Transmitir información en distintos soportes. 

- Utilizar as TIC como elemento esencial para: 


- Informarse 


- Aprender 


- Comunicarse 

- Buscar, seleccionar, rexistrar, tratar, analizar... información. 

- Comunicar información e coñecementos adquiridos. 

- Procesar e xestionar información. 

- Avaliar e seleccionar novas fontes de información. 

- Utilizar distintas ferramentas de procura (web) e de transmisión de información...

3.- COMPETENCIA SOCIAL E CIDADÁ 

- Comprender a realidade social na que vive de forma crítica. 

- Utilizar o xuízo moral para elixir e tomar decisións. 

- Exercer de forma responsable dereitos e deberes de cidadanía. 

- Realizar razoamentos críticos e lóxicos válidos. 

- Resolver conflitos con actitude construtiva. 

- Tomar decisións para resolver os conflitos con autonomía. 

- Saber comunicarse en distintos contextos. 

- Expresar as súas propias ideas e escoitar as alleas. 

- Valorar os intereses individuais e comunitarios. 

- Defender os dereitos dos demais. 

4.- APRENDER A APRENDER. 

- Seguir aprendendo de xeito máis eficaz e autónoma. 

- Adquirir conciencia de capacidades de distintos tipos. 

- Xerar motivación, confianza e gusto por aprender. 

- Analizar o que se sabe e o que é necesario aprender. 

- Optimizar, orientar e satisfacer obxectivos persoais. 

- Aumentar a seguridade para afrontar novos retos de aprendizaxe. 

- Curiosidade por exporse preguntas. 

- Habilidades para obter información e transformala en coñecemento. 

- Expor metas, elevar obxectivos de aprendizaxe de forma progresiva. 

- Perseverar na aprendizaxe para enriquecemento persoal. 

- Xestión e control das capacidades implica consciencia. 

- Administrar esforzo, aceptar erros, aprender dos demais. 

- Manexar de forma eficiente recursos e técnicas de traballo intelectual. 

5.- AUTONOMÍA E INICIATIVA PERSOAL 

- Refírese a valores e actitudes persoais como: responsabilidade, perseveranza, autoestima, creatividade, autocrítica ...

- Capacidade para elixir, calcular riscos, control emocional, asumir riscos, aprender dos erros...

- Elixir con criterio propio. 

- Imaxinar proxectos e levar accións para desenvolver plans. 

- Transformar ideas en accións, poñerse obxectivos, reelaborar proxectos... 

- Analizar posibilidades e limitacións. 

- Extraer conclusións e valorar posibilidades de mellora. 

- Identificar retos e oportunidades. 

- Actuar de forma positiva ante o cambio e a innovación. 

- Comprende cambios como oportunidades e adaptarse a eles. 

- Afrontar os problemas e atopar solucións. 

- Valorar as ideas dos demais, dialogar, negociar. 

- Traballar de forma cooperativa e flexible. 

- Mellorar a confianza en si mesmo, a empatía e a superación.

ACTIVIDADES E PROCEDEMENTOS:
Menciónanse algunhas das actividades que se pretenden realizar para alcanzar os obxectivos previstos:

- Elaborar un blog persoal onde colgarán parte dos exercicios que vaian realizando.

- Encher un cuestionario de autocoñecemento persoal e contrastalo coa valoración que fan os compañeiros do mesmo.

- Elaborar cartas de presentación para a busca de traballo.

- Elaboración de currículos para presentar nas empresas.

- Buscar emprego a través de Internet, para o que previamente elaboraron o seu currículo e proporcionóuselles unha listaxe de direccións útiles para a procura de emprego.

- Análise dos anuncios que aparecen nos periódicos relacionados co seu perfil profesional.

- Simulación dunha entrevista de traballo.
- Cumprimentar un contrato de aprendizaxe. 

- Resolver sopas de letras na que han de buscar conceptos ou características propias dos contidos das unidades didácticas

- Lectura do convenio colectivo do sector.

- Facer unha avaliación dos sistemas de seguridade no propio centro escolar

- Elaborar un mapa de riscos e un plan de prevención básico dunha empresa
CRITERIOS DE AVALIACIÓN:

Cos seguintes criterios preténdese comprobar se o alumnado é capaz de:

-Recoñecer a relación entre a formación, as aptitudes propias e o posto de traballo buscado, e asumir as necesidades de formación continua para a mellora e a conservación do emprego.

-Planificar o traballo. Cooperar coas outras persoas, con actitudes de respecto e de rexeitamento de actitudes discriminatorias.

-Coñecer e valorar actitudes, hábitos e estratexias que permitan procurar, atopar e conservar un posto de traballo.

-Coñecer institucións, organismos e empresas en relación coa procura de emprego.

-Elaborar currículos e cartas de presentación correctas.

-Manifestar un comportamento axeitado nunha entrevista de traballo.

-Coñecer e actuar consonte os dereitos e os deberes das persoas traballadoras.

-Elaborar un recibo de salarios sinxelo.

-Recoñecer a necesidade de empregar todas as medidas de prevención de riscos laborais.

-Valorar a cultura emprendedora.
-Coñecer as posibilidades de opcións de traballo autónomo e cooperativo.
METODOLOXÍA E MATERIAIS CURRICULARES

Para levar adiante o proceso de ensinanza e aprendizaxe neste módulo  utilizarase unha metodoloxía dinámica que combine o traballo individual co traballo en equipo  incidindo de forma directa sobre os principios metodolóxicos xerais da Educación Secundaria obrigatoria, a saber: a construción de aprendizaxes significativas e funcionais, a utilización das novas tecnoloxías da información e a comunicación nos procesos de ensinanza-aprendizaxe, e o reforzo dos aspectos prácticos e profesionalizadores da educación.
Os recursos didácticos que se utilizarán na aula serán os seguintes:

- A prensa diaria

- Fotocopias cos contidos dos diferentes aspectos sobre os que versa o módulo 

- Material do campus virtual de BIC Galicia sobre iniciativas emprendedoras

- Filmes, xogos, novelas, etc. que forman parte dos fondos da Biblioteca escolar 
PROCEDEMENTOS E INSTRUMENTOS DE AVALIACIÓN.
Partirase dunha proba inicial para coñecer ao alumnado xa que é o primeiro curso que se ten contacto con el. Os instrumento que se utilizarán serán cuestionarios (de elección múltiple ou de preguntas abertas) e/ou a presentación dunha situación problema ante a que os alumnos e as alumnas deban facer un predición ou dar unha explicación. 

Levarase a cabo un proceso de avaliación continua dos contidos expostos anteriormente e cos criterios de avaliación establecidos nesta mesma programación docente. 

En cada unha das avaliacións parciais e na avaliación final, terase en conta o traballo desenvolvido polo alumnado  ao longo do curso. A nota final reflectirá a evolución do alumna ou alumno ao longo do curso e os instrumentos de avaliación a utilizar, co fin

de coñecer o grao de comprensión dos distintos contidos e de consecución dos obxectivo xerais, son:

􀂃 A observación directa, que informe sobre:

􀂃 A debida puntualidade e participación activa na aula 
􀂃 O interese polo traballo.

􀂃 O interese pola correcta utilización do ordenador e das distintas aplicacións nel instaladas.

􀂃 O debido uso e ordenado arquivo de todo o material entregado (fotocopias, apuntes, documentos, etc) 
􀂃 A participación activa na planificación e organización das distintas actividades.

􀂃 O grao de participación e implicación no desenvolvemento de tarefas concretas.

􀂃 O interese pola utilización das fontes de información dispoñibles.

􀂃 A relación de colaboración e respecto cara os compañeiros e compañeiras.

􀂃 Os traballos realizados (a súa corrección e amplitude dos seus contidos, a correcta presentación e a exposición dos mesmos).
􀂃 Unha pequena proba por cada unha das avaliacións que consistirá nun test para comprobar o grao de asimilación dos contidos impartidos.

A nota de cada avaliación calcularase tendo en conta as seguintes porcentaxes:

O 40% corresponderase co comportamento do alumnado na aula (asistencia regular, puntualidade, participación activa nas actividades que se leven a cabo na aula, uso correcto do material que se entregue, colaboración e respecto por as compañeiras e compañeiros e, por suposto, pola profesora, etc.)

O  40% estará en función da realización das tarefas planeadas para o grupo ou individualmente:  presentación de traballos e exposicións sobre os diferentes temas esixidos.

O 20 %  restante corresponderase coa proba-test de cada avaliación

Farase una avaliación extraordinaria cando as circunstancias do alumnado non permitan facer un seguimento habitual na aula. Consistirá, basicamente, nunha proba escrita en base aos contidos mínimos

Utilizaranse como instrumentos para avaliar: caderno de clase, probas tipo test, exposición orais individuais e en grupo, o seu blog do módulo en internet, traballos individuais e en grupo, informes, proxectos...

ACTIVIDADES PROXECTO LECTOR.

* “Unha de teatro”.  Facer unha pequena obriña de teatro sobre unha entrevista de traballo.
* Lectura do libro “El vendedor de tiempo” de  Fernando Trias de Bes (Ediciones Empresa Activa)

* Lectura dalgunha das partes do libro “Quien se ha llevado mi queso” de M.D. Spencer Johnson . Ed. Empresa Activa
* “Cóntame un proxecto” . Trataríase de que fixeran unha memoria-narración sobre unha iniciativa que desexarían levar adiante e a lean ao resto da clase)

ACTIVIDADES PROXECTO TIC

O uso do ordenador, a utilización de diferentes aplicacións informáticas, a utilización de internet, etc. será fundamental neste  módulo, levando a cabo as clases na aula de informática nun mínimo dunha sesión semanal.
A elaboración dun blog individual, por parte de cada alumno será unha das concrecións deste apartado no desenvolvemento desta materia, así como a busca activa de información na internet.
ACTIVIDADES COMPLEMENTARIAS E EXTRAESCOLARES.
Participación nunha conferencia a cargo dalgunha das organizacións sindicais de Galicia sobre algunha tema concreto de laboral.
As alumnas e alumnos realizarán unha visita a unha empresa  co obxectivo de completar a súa formación específica, planificándoa na propia clase como si se tratase e dun dos proxectos a desenvolver no curso (contactar coa empresa, planear datas, buscar transporte, orzamento, etc.)

Saídas á rúa para buscar información bancaria, das distintas institucións que axudan á creación de empresas, información de orzamentos, etc.

Asistir a actos e exposicións concretas que se organicen en Compostela que sexan de interese para a mellor comprensión da materia por parte do alumnado.

Participación nalgunha das actividades propostas polo departamento de Educación do noso Concello

Participación nalgún dos obradoiros organizados polo Instituto Galego de Consumo

Participación nas exposicións e charlas que organice Compostela Activa

